
BUFŨNDAMISYÉTANO,

UBULÃGÍLI BWÃBWIPUTIPÚTI

 Nguswiga balinga bakamenya akimbo akanini aka,
akabalilo kako une ngubaponia umwe nu bwinaka

ubulungulano bwa kiKristi kangi u lugano lwa Kristi
umwisyugu, balinga bakamenye akimbo akanini kala, “Umwene
Ikukupakikisya Ugwe”? Umwe mukamenye akene? Umma
ndaga, unko uswe tukete linga uswe tukukega akene. Ugwe
ukamenye akene, kalumbu? Ugwe umenye? Lilino:

Umwene ikukupakisya ugwe,
Umwene ikukupakisya ugwe;
Ukukinda ndumu pamo nsyungulu,
Umwene ikukupakisya ugwe.

O, ikyo kyo kinunu. Unko uswe tugele akene kangi lilino.

Umwene ikukupakisya ugwe,
Umwene ikukupakisya ugwe;
Ukukinda ndumu pamo nsyungulu,
Umwene ikukupakisya ugwe.

[Ubuyo busitakandu pa tepi—Nsimbi.]
2 Tãta gwitu Gwakumwanya, uswe tukukupalisya Ugwe,
ukuti Ugwe naloli kutupakisya uswe kangi ubonisye pabwelu
u lugano Lwako kwa uswe, mu bwingi fiyo mpaka Ugwe
gwãtumile u Gwako Mwene u Mwanundumiana unganigwa,
uku…u Mwanundumiana gwa Kyala unsitabusobi, ukwega
u buyo bwa batulwanongwa abatobesigwe. Mumo uswe
tukukupalisya Ugwe, ukuti Ugwe naloli gwatupakĩsye uswe,
ukubomba iki! Kangi uswe tuli bakupalisya fiyo, Ntwa. Uswe
tuhobwike ukukomana apa pamusi apa, pási pa bukupilile
bwa mmwanya, kangi tukusuma isayo Syãko pa bubombelo
ubu. Paga, Ntwa, ukuti aligwesa unnyambala, unkikulu,
ndumiana pamo ndindwana aba bali apa, babãgíle ukufunda
nubusolofu lilino mu Masimbo. Uswe tukuketesania ni kisu
iki kikulagiligwa na Sétano. Kangi, Tãta, uswe tukusuma,
akabalilo kako uswe tukufunda a maka ga misyétano kangi
ifi ifyene fikubomba ku bandu, ukuti Ugwe kutupaga uswe
u lwitiko ulukulumba, kangi tukusuma ukuti ifika ni fiswigo
fibombigwege. Kabuno uswe tukusuma mu Ngamu ya Kristi
kangi ku lwimiko lwa Kyala. Ameni.
3 Uswe tuli, ukufunda pamusi apa, nakalinga mu kyene,
une ngusakikisya, ukufwana amaminiti kalongo na mahano
ukwandana. Ikyene kikãli pa Bufũndamisyétano.

4 Kangi lilino une itolo ndi ni ndumi, akabalilo aka
kakindilepo; Nkundwe Beeler, ukufuma ku binangu. Kangi
une ngwanda mu Africa, pakati pa Julai. Polelo ikyo
kikumasya ikyene, uswe tutendekisye ikyene lilino. Kangi u
Nkundwe Baxter akabagila ukubuka akabalilo kala, polelo
une ngufimbilisigwaga ukubuka ku Africa pa nimwene.
Polelo ukubuka ukukilania kula nu…ngusuma i…Umwe
mubagisenie ukunyiputila une lilino, ukuti u Ntwa isakundula
une, panongwa yakuti une naloliloli nguyapakulilonda ulwene
lilino, ukukilania kula pakati…Une ngugũlila kisita kusindapo
abandu maelifu ba mia babili mu lukomano lula.
5 Kangi une ndinayo imboboni yisimbigwe mosa apa. Une
ngulonda umwe bandu ukwagapo umfwalo ukufuma kwa iki.
Iyene yãbonike mu Desembala. Une nãli nkyumba ndubunju
lumo akabalilo kako u Gwandumi gwa Ntwa alinkwisa mula.
Une…Umwe muketile, akabalilo kako une nãli kuno, une
nãlimpĩkíle Kyala, kangi une ndikwega u lupẽlo ulukulumba. U
mundu aligwesa amenye—amenye iki u lupẽlo ulukulumba luli,
ko kanyamana aka kikwingili…akene kifuki kikukugoga ugwe.
Kangi panongwa yakuti une nãbombile i kindukimo iki Kyala
ãlimbulile ukuti ndingabombaga. Balinga bapilike a kapango
ka akene? Une ngusakikisya mwe bamo ba umwe muli apa.
Une mmenye a bandu abakusyungutila i kipanga kyitu bãpilíke
a kapango aka iki kyãbonike. Kyala ãlimbulíle ukubuka ku
buyo bumo, nukusyala kubutali kwa buyo ubu, nukugomokela
ukukilania ukubuka ku buyo ubungi. Kangi une nãbitikisye
abalumbilili ukuyoba kwa une ukusokamo mu kyene. Lilino,
abalumbilili bo bandu banunu, kangi abene bo bakundwe
bangu, loli ugwe gwandege iki Kyala ikukubula ugwe. Uko ko
kutalusya. Muketile? Ugwe guli nu butumigwe bumobwene.
6 Balinga bikukumbukila akabalilo kamo bãlipo abasololi
babili mwi Bangeli? Kangi yumoywene mwa bene, u Ntwa
ãlimbulile umwene, alinkuyoba, “Ugwe buka pa buyo
bwakuti. Kangi komma ugwe—komma ugwe ukwisa i…Ugwe
gomokelaga i njila iyingi,” na fyosa bo ifyo. Kangi—kangi
alinkuti, “Komma ugwe ukulya pamo ukunwa akabalilo kãko
ugwe uli kula.”
7 Kangi u nsololi ugwabwanaloli uyungi alinkwagana nagwe,
kangi alinkuti, “U Ntwa ãgene na une ukufuma pápo Umwene
ãganége na ugwe.” Kangi alinkuti, “Isaga gwendelega ugwe pa
nyumba yangu.” Kangi u nsololi yula alinkupilikila iki uyungi
yula ãyobile, kangi ãtagile u bumi bwake panongwa ya kyene.
Muketile, ugwe bomba iki Kyala ikukubula ugwe ukubomba
kisitakupasya iki aligwesa uyungi ikuyoba.
8 Lilino uswe tuli…Mu mboniboni iyi, Umwene…Iyene
yãlinsumwisye une, kalongo na matatu gwa Seputemb-…
pamo ugwa Dizembala. Kangi—kangi bo une nãlitugesye pa
lubafu lwa kitala kyangu, une nãswigága iki nkyeni mwangu

mukuyaga. Une…Akabalilo kãko une ngugomokela kubwa
kuno, abene bãlitendekisye ukunsopela une mu nyumba ya
mbungo, utunyamana twa mbungo twãli itolo kifuki ukunyega
une. Kangi abene bãlimbela une ubupime akabalilo kako
une nãtikile i kisu iki. Kangi, ni lipyana lya Kyala, abene
balinkunyitikisya ukubuka itolo ku kãya, panongwa yakuti
ikyene kyo kibalanilene fiyo. Kangi une nãliputíle, kangi une
nãbukíle ku balumbilili bala, une ndinkuti, “U Ntwa ãmbulíle
une komma ukubuka injila iyo.”

Alinkuti, “O, Kyala ayobile kwa yumo pa lubafu lwa ugwe.”
9 Une ndinkuti, “Korah ãli ni funda yila akabalilo
kamo.” Kangi polelo, loli une nãbukile nukwakwega amãni
nukugalambalika pankyene pa malundi gabo, kangi une
ndinkuti, “Kumbukilaga, mu Ngamu ya Ntwa, linga uswe
tukwega ubwendelo ubo kula, ubwene bwisakuyaga butoligwe,
kangi uswe tukuhombaga panongwa ya kyéne.” Kangi uswe
naloli twahombile! O, mwe! Uswe twesa twãfwíle kifuki. Polelo
popápo ukugomokela…
10 Ugwe uli nafyo fingi fiyo ifyakulwana nafyo mfisu ifyapanja
fila. Kukwegelela itolo, aka mbani akanini kabagile ukukuluma
ugwe, akene kabagile ukupela ugwe ukwega ububine bwa
ngũlũpa. Kangi akandu akanini kala, akabalilo kãko akene
kakukuluma ugwe, linga ugwe kwipilika gwimwene kunyegela,
ugwe ukabagila ukukalasula ikyene.Ugwe kéta, linga ikyene kyo
akanini akatitu kãyelo, komma ukukwabila panja akene mma.
Akene kali nuntu, akene kakukumba injila yake nkati nkipapa,
kakusanuka ukusyungutila bo ulu kangi kakwikolekesya
kene. Linga ugwe kukakwaba akene, ugwe kukwabaga untu
ukutumulila mula. Akene kali ni vairasi mu kene, yibagíle
ukusililisya ugwe. Polelo umwene…Kommaukukalasula, pamo
komma ukunkwaba umwene panja; ugwe ega itolo amafuta ga
mafuta ga nyama ya ng’ombe. Kangi umwene ikutuya ukwisila
mu nyuma yake. Kusya amafuta ga nyama pa kene, kangi
umwene ukusokamo.
11 Polelo yilipo i mbwele innini. Umwene atikupela na kayabo
ka kyongo mma. Umwene ikwisa itolo ukwisila mu mbepo,
umwene itolo [Nkundwe Branham ikukoma ikiboko kyake—
Nsimbi.] ikukupalamasya ugwe, popápo, ugwe uli ni sekema.
12 Kangi—kangi polelo polelo yilipo iyi abene bikuyikõlela
njoka ya imbindimbindi. Linga umwene akutikile ugwe, ugwe
kuya mumi itolo ukufwana maminiti mabili ukufuma pápo
akutikilege ugwe.
13 Kangi alipo u kĩko ugwa langi ya yelo. Ugwe kuya mumi
amaminiti kalongo na mahano ukufuma pa bulume bwake.
Kangi yumo mwa bene ali kifuki fiyo ku mwanundumiana
gwangu, kabuno umwene ãngali abikile ikiboko kyake pa ntu

gwake. Ãfyukile itolo mmwanya, ukuti atíke, bo uswe tukãli
tukantusulila, bo lula.
14 Polelo kula aliko u kĩko untitu. O, kula filiko itolo filifyosa!
Kangi polelo ubupyutigwe ubwa ndisu ubwa finyamba, ena,
i ngalamu, ilibõle ilinywamu, pamo amabõle, kangi kilikyosa
ikingi ukulwana nakyo, mmatengele. Kangi polelo i mbungo,
kula siliko itolo u luko losa ulwa mbungo nkati mula.
15 Kangi ugwe ulinafyo fila ukugwana nafyo akabalilo kãko
ugwe kubuka. Palubafu apo, polelo apa pali unganga gwa balosi
ukwimikana na ugwe pa lubafu lulilosa, muketile, kangi inyiho
syabo syosa ni findu. Loli, mumo, kyo kindu kiswigisye kuki
ukukéta u Ntwa gwitu ukubigila uko ikyene, ukufumu ku lubafu
ukubuka ku lubafu, bo lula, polelo nukukindilila.

Kangi i lisiku lila une ngukumbukila, nimile pala, mumo
kanunu, iki kyãbonike, une ngubabũlága umwe akabalilo kamo
mu lukomano ulungi, panongwa yakuti une ngulonda ukwisa pa
kimanyisyo kyangu pamusi apa, ikya Bufũndamisyétano.
16 Loli lilino, kangi iki une nĩnogonelága, nĩtugésye pala,
ngimba ubumalikisyo bwisakuyaga buki? Kangi ukugomokela
ukukilania i nyanja, une mmenye uswe twali na bapinduke
ukufwana maelifu mia yumo akabalilo kako uswe twãli nkati
mula. Kangi u nkangale Nkundwe Bosworth ãlisile kwa une.
Alinkuti, une ndinkuti, “Ena, Nkundwe Bosworth?”
17 Umwene alinkuti, “Une ngwitufya panongwa ya ugwe,
Nkundwe Branham!” Umwene alinkuti, “Ugwe uli itolo—ugwe
uli itolo mwandilo bwa bũmi,” kangi umwene alinkuti.
18 Une ndinkuti, “Ena, une ngusakikisya ikyene kimãlíke
mosa.” Une ndinkuti, “Une ngindile pa fyinja malongo mana
mbukusi. Une ngusakikisya une ndwile ubwite ubununu kangi
mmalisisye injila yangu.”
19 Umwene alinkuti, “‘Ukundile pa fyinja malongo mana’?”
Alinkuti, “Une nãli nkusi bo ulo bo ngãli ngapindúka.” Alinkuti,
“Une ngãli ngwenda.” Umwene ãli kifuki naloli ikubuka mu
malongo-lwele gwake. Kangi itolo…

Une ndinkwinogona, “Ena, lumo ikyo kyo kifwene
kitalusye.”
20 Polelo umwene alinkuti, “Umma, ugwe gwe itolo Branham
umpya gwalululu lilino. Ugwe itolo umenye akalagiligwe ka
ngomano syako kanunupo, na filifyosa.” Alinkuti, “Itolo linga
ugwe siku kutika Americamu njila yake indalusye, nu lukomano
ulubatikigwe kanunu, kũko ugwe ubagile ukwitugasya imilungu
mihano-na-gumo pamo lwele mbuyo bumobwene, nukugwega
ugwene gubatikigwe nu kufumusigwa ukusyungutila,” alinkuti,
“ugwe ubagile ukubomba akandu kamo, loli, kangi kuli u Ntwa
gwitu.” Polelo uswe tulinkukindilila, itolo ukukindilila bo lula,
polelo ikyene kyãli naloli—naloli kinunu.

21 Polelo ukukinda akabalilo, une ndinkukéta imboniboni,
akabalilo kãko une nãli mwa America, kangi iyene yilinkwisa
kwa une, kangi yilinkungomokesya une ku Africa, kangi
iyene yilinkumbonesya une u lukomano lula lulalula,
nĩtugesye mula pankyene pa Durban. Kangi u lukomano
lwakwanda lulinkusimilila mu syambukúlu, ukubuka ku
bwa Bwingilil’ilisuba. U lukomano lwa kibili lulunkutupuka
kangi, akabalilo kako ulwene lubombile, ulwene lunywamupo
pópe ukukinda mũmo u lukomano lwakwanda lwãli. Kangi
Umwene…Une ndinkupilika unjwego, kangi u Gwandumi
isaga ukufuma ku Mwanya; Umwene ãli nu lumuli ulukulumba.
22 Kangi u Gwandumi gwa Ntwa uyu ikwima pa lubafu
lwitu apa, ãlimi-…bwila ikwima pa kililo kyangu, ukukilania
pa lubafu ulu. Kangi Ikyene kyãlimile pala, kangi Ikyene
kyãli—Ikyene kyasyaga ukusyungutila. Kangi une nãlimbwene
u Nnyambala uyu imile pási pa Mwene. Umwene yo—Umwene
yo akaya…Lilino, iyo yo yikaya mboniboni akabalilo kãko
ugwe kunketi Umwene. Ukwene kukuya kwanaloliloli itolo
mũmo ugwe kungẽtéla une. Fiki, ugwe ubagile ukumpilika
Umwẽne ikwenda nu kuyoba kwa ugwe. Kangi akabalilo kãko
Umwene…Kalikosa, ikyene kyo itolo kyabwanaloliloli. Kangi
ikyene kikaya mboniboni mma; u Nnyambala yo itolo imile pala
itolo mumo ugwe gwimíle. Kangi i lisyu Lyake lyo lifwene itolo
mumo i lyangu libagile ukuya pamo i lyako libagile ukuya. Loli
mu mboniboni, ikindukimo iki kikusetuka pankyeni pa ugwe
kangi ugwe kukibona ikyene, bo lula. Loli uNnyambala uyu itolo
ikusegelela kangi ikwima pala.
23 Polelo Umwene ãlimbulile une ifi…ifi fyatigi fibonekege.
Kangi Umwene alinkuyoba ukuti i…U Gwandumi uyu
ãsulwike pási, kangi Umwene ãlimbulíle une ukusanuka
nukukéta injila iyi. Kangi ikyene kilinkukétela ku bwa ku India,
lilino. Une ndikuyoba mma ukuti ikyene yo mu India, loli ikyene
kyo kifuki. Loli abene bãli bandu ba kiIndia.
24 Kabuno, aba kiAfrica bo bandu banywamu, bapapate,
basíto bafwene-batupano. Bamo mwa bene batali kifuke
mafiti mahano-na-mabili, kangi bãbusito, o, amapaundi bamia-
babili-na-malongo-lwele, ba mia batatu, bapapate. Aba Zulu,
lilino, aba Shunghi na ba Basutu, kangi, o, kula filiko
ifikolo ifikindanekindane. Kula filiko ifikolo kalongo-na-fihano
ifikindanekindane fitugesye pala ilisiku lila, une nayoba ngako.
25 Une nãbagile ukuyoba ilisyu limolyene, bo, “Yeso Kristi, u
Mwanundumiana gwa Kyala.” Une nãbukaga ukwega ukunwa
kwa misi bo ikyene kyãkindile mosa mu basanusi. Yumo ãbagile
ukuyoba…Kangi imiywego kyosa!

Une nãlisibile ukwinogona, akabalilo kako une nãpilike a
bandu ba kiPentekosti bikuyobela mu ndimi, ukuti lumo yumo
ikuyobela mu luko lumo ulwa kogo kangi yumo ikuyobela

mu lungi, ngimba bulebule nkisu ikyo kyabagile ukuya? Loli
une ngwitika i Bangeli likutalusya, kangi mmenye ikuti Ilyene
lili, akabalilo kãko Ilyene lyãyobile, “Kakayapo akogo akasita
bununu.” Uko ko kutalusya.

Bamo mwa bene bãbagile ukuyoba, yumo mwa bene
ikubuka, “Blrr blrr blrr blrr,” kila kyãsanusyága, “Yeso Kristi,
u Mwanundumiana gwa Kyala.” Uyungi ikubuka, “Klak klak
klak klak,” yula yo “Yeso Kristi, u Mwanundumiana gwaKyala,”
mu njobelo yake. Polelo kali lo luko luki ulwa kogo akene kali,
kulipo ukusanusya pa buyo bumo.Uko ko kutalusya. Kali lo luko
luki ulwa njwego ulwene luli, ugwene gukusanusya i kindukimo
ku mundu yumo ku buyo bumo. Kangi akabalilo kako Umwene
ãli…Abene bakibikaga ikyo panja.
26 Kangi une ndinkukétesya ukuti kubwa kukĩmama kyangu,
akabalilo kãko uGwandumi ãsulwike pási kangi une ndinkukéta
u mpiki bo-njuki, kangi abene bãli banyambala…bãbonekaga
ngati abene bãli ni—ni kyãkwikinga ukusyungutila bene, bo
ulu, kangi baniembetelígwe mosa nukupinyigwa, ukufwana
ukusyungutila u mwãna gwammaboko, i lyabi. Kangi ikyene
kyãli. Kangi une ndinkukéta itolo nu butali na mumo une
nãbagile ukukétéla, ikyene kikali kingi mma loli bandu. Kangi
polelo u Gwandumi uyu alinkukwasya u lumuli ulukumba
ulubetabéta, kangi lulunkwanda ukusyũtila ku nyuma na
nkyene, bo lula. Kangi une ngababonamo siku abandu bingi fiyo
mbumi bwangu!
27 Kangi polelo u Gwandumi uyungi uyu alinkusegelela kifuki
fiyo kwa une, kangi Umwene alinkuti, “Balipo maelifu bamia-
batatu ba abene mu lukomano lula.” Kangi une nkisimbile
ikyene pási pala. Kangi ugwe kusimba mu luko lumo ulwa
kayabo ka kalatasi, mumo une nãyobile ukufuwana nu
ndumiana unnini ukuti ikususigwaga ku bafwe mu Finland.
Ugwe kusimba ikyo pa lyani-ilifunde ilya i Bangeli pamo
pabuyobumo, ukuti mu lukomano ulu (Kula kukuya ngako
u lukomano. Kangi ugwe kwisa kupilikaga ikyene ukwisila
pabusõkelo bumo.) ubwe bandu maelifu bamia-batatu bikwisa
ukuya ndukomano lula. Lilino, kéta linga kila kikaya kitalusye.
Ikyo kisakuyaga katatu kosa ubunywamu bwa lukomano ulungi
lula lwãli. Muketile? Abandu maelifu bamia-batatu ukwisa mu
lukomano. Kangi une itolo nhobwike fiyo ukufikako ukuti
mfikile kula, une ngamanya ikyakuti mbombe, kabuno une
nkuganile ukukaba i myoyo kwa Ntwa gwitu.
28 Kangi pala, pa kabalilo kamo, ukukéta—ukukéta maelifu
malongo-matatu abãpanja naloliloli ukwisa kwa Yeso Kristi
mu bukõlelo bwa pakigemo bumobwene, abapanja banalolili
maelifu malongo-matatu.
29 Lilino unko uswe tubuke ku kimanyisyo kyitu nakalinga
itolo. Mmayolo uswe tufundile mumo ubumang’anyi bwa

misyétano. Une ninogonaga umwisyugu, bo Kyala ikubombela.
Ugwe utikumanya mma ukuti bo bwabuke buki ukusõka panja.
Lilino, une ngayammanyisi mma.Une ndikubutali fiyo ukufuma
kukuya nsosya-bwela gwa—gwa i Bangeli. Kangi une ne…
Ubumanyili bwangu bumalikisye pa kalasi ya buhano-na-
ibili. Popápo ikyo kyo…Kangi ikyo, une nsõkile ukufuma
ku sukulu ukufwana i fyinja malongo-mabili-na-fihano ifi
fikindile, popápo ako ko kabalilo katali. Kangi une ngaya
nabo ubumanyili bwingi fiyo mma, loli fyosa ifi une fimenye
fyo ifi une ngwambilila ukwisila mu bupakigwe. Kangi linga
ubupakigwe bula butikufwanikisania ni Bangeli, polelo ikyene
kyo kisobe. Muketile? Ikyene kikufimbilisigwa ukuya i Bangeli.
Kali bo bupakigwe buki ubwene buli, ubwene bukufimbilisigwa
ukwisila…Muno mo lwalo lwa Kyala. Lukayapo u lwalo
ulungi lulambalikigwe loli Ulu. Kangi iki Iki kili, linga iki
une nãbagile ukuyoba kyãli kyãkulwana na Iki, ugwe galeka
a masyu gangu gayege butungulu, panongwa yakuti Iki bo
Bwanaloli. Muketile? Muketile? Kangi linga u gwandumi abagile
ukukbula ikindukimo iki kibagile ukuya kikindane ukufuma
ku Iki, Pauli ãyobile, “Ndeke umwene ayege kwa ume kigune,”
yópe nu gwandumi ugwa Lulanga. Lilino, apo filipo ifimanyisyo
ifikulumba. Une pene…ikyene i…Une nãsalíle amasiku
mabili, panongwa yakuti ukwega ikimanyisyo iki ku bandu, aba
bãli mmayolo na mwisyugu, aba ngomano sya pamusi.
30 Lilino, i nongwa une nãbombile iki, ko kwiyipa nimwene
ukugela ukunini ukukéta linga Kyala abãgíle ukundula une.
Kilipo ikindukimo pa ndumbula yangu. Kangi iki kyo kili, ukuti,
ukufuma pa Ndumi ingulumba iyi, kangi ukufumaKyalaMwene
ukusisimikisya iki kila une njobile ukuya Bwanaloli, mu Lisyu
Lyake; ukwisila mu Lisyu Lyake, ikyakwanda, polelo ukwisila
mu fika ni fiswigo. Lilino, une ngwinogona, nu Bwanaloli
bwa Nongwainunu ku Kipanga, une ngufimbilisigwa, kwa
Kyala, ukutwala iki ku Kipanga. Uko ko kutalusya. Abene bo
babongotoligwe fiyo, mu figutila ifikindanekindane fingi kangi
utuyabo twabwimwene twa ikyene, mpaka ikyo kyo kisobi. Uswe
twe twesa bãna ba Kyala akabalilo kako uswe tupãpígwe kangi,
Ikyo, muketile. Kangi u bwanaloli bwa kindu iki ko kuti Kyala
ikulonda uswe ukumanya, ukuti uswe tuli ba bãna Bake.
31 Lilino, kumbukilaga, i tempeli ya Solomoni yãtumuligwe
mosa, nkisu kyosa. Kangi apa lilinkwisa i lyalabwe limolyene
libũmbígwe injila iyi, kangi i lyalabwe ilingi liniongotoligwe
injila yila, kangi ilingi litumuligwe mu njila iyi, kangi limo
lutumuligwe mu njila yila, loli, akabalilo kako ikyene kikwisa
palikimo, gukalipo nu njwego gwa lubo, pamo akogo ka i
nyũndo, kilikyosa kyãbukíle mulamula mbuyo bwake. Kyala ãli
yo Ndagili gwa kila.
32 Kyala ali nakyo i kipanga kikukõleligwa Assemblies, kangi
kimo kya church of God, kangi kimo iki, kangi kimo kila. Kangi,

loli akabalilo kako abene bosa bikwisa palikimo, abene bisakuya
kibugutila kimo ikinywamu ikya lugano lwabukundwe, kangi
Kyala isakubika, ukukomania i Kipanga kila palikimo nu kwega
Umwene ukukindilila ukufyuka mmwanya.
33 Ikifwani kilikyosa ikifumuke, bo ikyene kikãli
ukupayikigwa nkiyumba kya fyakwata, ikyene kikufimbilisigwa
ukupayikigwa, ukukinda mu kiyumba kya balonda-busobi,
ikyakwanda. U nnyambala uyu ãsingwile…?…, pamo,
nhobokela une, une ngabagila ukunkõlela i ngamu yake,
ãsingwíle i Fyakulya Fyabumalikisyo, muli mosa, ikyene
kyãlimmwegile umwene ubumi bwake bosa. Umwene ãsingwíle
i kifwani kila. Ikyene kyãfwene i fyinja malongo mabili, pamo
i fyinja kalongo, une ngusubila, pakati pa kusingula Kristi
na Yudasi. Kangi ngimba umwe musyagenie, mu kifwani
ikifumuke kila, u nnyambala yulayula alitugesye ukuya Kristi,
i fyinja kalongo ukukonga alinkwitugasya ukuya Yudasi?
Uko ko kutalusya. Umwene ãbombile. I fyinja kalongo ifya
butulwanongwa, ukufuma mwimba gwa opera unkulumba,
ukubuka ukwega u buyo bwa Kristi, alinkwisa ukwega u buyo
bwa Kristi. Ugwe utikufimbilisigwa ukwega i fyinja kalongo.
Ikyene kikwega amaminiti kalongo, kisakubombaga i kindu
kilakila kwa ugwe. Ikyene kisakusanusya akayilo kako, mu
butulwanongwa. Loli, mulimosa, ikifwani kila kyãkindíle mosa
mu balondesya-busobi.
34 Kangi ikyo kyo iki une ngwinogona ukufwana ni Kipanga
kyaKyala, ikibugutila iki kikukõleligwa. Ena, une ndikusanusya
iki mma ukwisila mu mahelu galigosa. Une ndobwike i
nyanja sihano-na-sibili, kangi une ndi pabwendelo bwãkitatu
ukusyungutila i kĩsu, kangi a bandu bikuti, “Bikemo-
babunguluka! Bikemo-babunguluka!” Kangi une ndondesisye
nkisu, kangi une ngamwagamo u mwikemo-umbunguluka
mpaka nalino. Iyo yo ngamu u mõhesi apayikeko ku bandu.
Kyo kyosa itolo. Kikayako nakimo i kindu bo mwĩkemo-
mbunguluka. Kangi une ndinasyo i mbalilo sya fipanga abamia-
bahano-na-yumo-na-malongo-mahano-na-kalongo-na-lwele
filifyosa ifi filipo, kangi ifibatikigwe nkisu, kikayapo na
kimokyene ikya ifyene fikukõlelígwa Bikemo Babunguluka.
Kangi ikyo kyo ukufuma ku silikali. Kikayako na kimokyene
kipanga kya Bikemo Babunguluka iki une nkimenyemo. Polelo,
kyo itolo kindukimo u mõhesi ãkikõlile. Loli, lilino, mu fyosa ifi,
ifindu ifingi ifi, Kyala asingwile ikifwanikisyo ikimogi. Kangi
akabalilo kamo utupanga utunini utwaiyolo utu twayaga apa,
mwe bamo ba umwe…
35 Une ngukétesya abanyambala aba mbuha-kuntu aba. U
ndumiana gwangu, mmayolo; Une nãli nkipinga, ngufunda,
kangi u ndumbilili alinkwisamo nukuti, “Ngulonda ukuponania
amaboko nu guso.” Ena, u ndumiana gwangu akulile nu
Nkundwe Baxter na bene, aba itolo, “Umma,” ikyo kyo ikyene,

nakalinga. Une ngakigana ikyo mma. Muketile? Nalinga une…
Ena, une ngabagila ukuya gwambombo gwa mundu na Kyala
yópe. Loli une ngwinogona une ngulonda ukuponania na
bakundwe bangu. Une nkiganile ukukibomba ikyo. Kilipo i
kindukimo ukufwana ni kyene, une nkuganile ukuponania a
maboko ga—ga ndumbilili. U ndumbilili mwene mma, loli u
mwãna gwa Kyala aligwesa, une nkiganile ukukibomba ikyene.
Une ngãmenye ikya ikyene mpaka u nkasi gwangu ãlimbulíle
une pĩtasi pake. Ena, ãngali umwene ãmbulile u ndumbilili
yula, “Iminiti yimoyene itolo, umwene ali kunyuma kula mu
lwiputo, kangi—kangi une ngwisakukéta iki umwene abagile
ukuyoba.” Ena, ikyo, ikyo ãngali kili kanunupo. Polelo une
nãlimpele umwene ulufundo ulunini pa ikyo, komma ukubomba
ikyo. Muketile?
36 Kangi polelo ikyene kyo kyabwanaloli, ugwe ukabagile
ukuya itolo palapala pãnja, mũmo u nkundwe ayõbíle pabutasi
panandi. Linga ugwe kubomba, polelo pa kabalilo ka pakilo
une—une ngatele, umwe muketile. A bandu bikubuka ukuyoba,
kangi aligwesa lumo ali nu bubine, kangi akabalilo kãko
abene bikubuka ukuyoba isya ikyene, nakalinga, pala alipo u
Gwandumi gwa Ntwa palapala pala ukuyoba isya ikyene.
37 Alipo u mundu yumo itugesye, ikukétela kunokuno kwa
une lilino, amenye kila ukuya kyabwanaloli, ukufuma itolo a
maminiti manandi pabutasi, pamo ukufwana sinda gwa sala
pabutasi. U nkikulu itugesye apa, uyu akãmenye iki ikyene kyãli,
ukuti u Gwandumi gwa Ntwa ãyobile kwa umwene ikilo ikingi
nukumbula umwene ikindu kimo, kangi umwene alinkutoligwa
ukupilikisya ikyene. Loli umwisyugi ikyene kyãbonike, polelo
umwene amenye lilino iki ikyene kikusanusya akabalilo kako
Umwene ãyobága ku mwene. Kangi mumo, imile pala ikuyoba
ku mwene, u Gwandumi gwa Ntwa ãbukile palapala ukugolosya
kunyuma panja nukumbula umwene iki u lutamio lwake lwãli,
kangi fyãli fiki fyosa, kangi—kangi iki umwene inogonelaga,
kangi yumo mwa baganigwa bake, na mũmo Kyala ãyobíle
kangi ãtile Umwene ãsisimikísye ikyene, kangi na iki kyayaga
pakuboneka. Polelo ikyo kyo itolo katikati i njila iyi ikyene
kisakuyaga. Muketile? Kyala ãyobile lũlo.
38 Ena, lilino, bule utubalilo utunandi utu siku…Polelo, kangi
imboniboni yiliyosa itolo yikukukatasya ugwe nubunywamu
bula ukongelelapo, muketile. Kangi ikindu kyakwanda umwe
mumenye, akabalilo kako ugwe kufika pa kipanga pa kilo, ugwe
gwe itolo kuya nkatale nubumalikisyo fiyo mpaka ugwe itolo
utikumanya kifuki iki kubombaga. Kangi umwe munyiputilega
une lilino, panongwa yakuti ikyene ko ukufuma mu lukomano
lumo, ukubuka ku lungi. Ulu lwãli lo lwene u lukomano,
ukwene ãngali kukĩndene, linga une nãbukága ku kãya lilino
kangi nayaga pakubomba nakimo ku miyesi mibili, buka panja
nukwega u lusambo lwangu nukubuka ukuloba iswi. Loli une

ngufimbilisigwa ukubũka ukufuma ku lukomano lumolwene
itolo ukubuka ku lungi, ukufuma ku lumolwene itolo ukubuka
ku lungi, umwe muketile. Ikyo kyo kikupela ikyene.
39 Kangi umwe mwesa iputa, umwe bandu kunyuma apa
mu kilundilo. Abene bambulile une ikilo kya mmayolo ukuti
une—ukuti une nãyobága ku mundu yumo, kangi u mundu
yula akãlitíke ku bukõlelo bula. Lilino, ikyo kyo kibibi fiyo,
umwe muketile. Akabalilo kako abene bãyobile ikyene…Ena,
utubalilo tumo imuli isi sitikumulika, bulipo ubuyo bwa ngĩsi
pakati pala.
40 Kangi une nguketesya u Gwandumi gwa Ntwa akabalilo
kãko Umwene ikwima pala, une mbagíle ukwipilika ikyene.
Polelo une ngwipilikaga Ikyene kikusõkamo mwa une, kangi
une ngwisakukẽtẽsya, Ikyene kikundekaga une kangi Ikyene
kikubukaga kula kubuyobumo nu kwima pala pakayabo
akanini, kangi une mbagile ukukibona Ikyene. Kangi Ubwene
bwisakumulikaga ukukindilila kangi imboniboni yikwisa.
Polelo une nguyibonaga i mboniboni. Une nguketesyaga lo
luko luki ulwa mundu ikuboneka ikyene kili pakusyungutila
pala. Une ngummwaga u mundu, polelo une nguyoba. Ikyo
kyo iki kikuboneka pa buyo. Ikyo kyo iki kikuboneka. Ugwe
utikufimbilisigwa ukumbula aligwesa ikyo, loli ikyo kyo—ikyo
kyo iki kikuboneka pa buyo, umwe muketile. Ikyo kyo kyosa
mbulagili bwamwambepo.
41 Polelo linga u mundu yula atikwitika, ikyene kikuyaga
bo kubala i Bangeli apa nukuyoba, “Nakimo ku Lyene,”
ukusõkapo ukufuma ku Lyene. Muketile? Polelo ikyo kikupela
ikyene ukuya kibibi fiyo. Polelo muyege bakupilikisya, mu
pilikege, muketesyege. Akabalilo kako Umwene ikuyoba, amula.
Muketile, itolo yaga bitendekesye ukummwamula pa kabalilo
kalikosa.
42 Kangi polelo u nkasi gwangu, kangi Nkundwe Beeler na
bingi ba abene, ulubunju ulu, bãmbulaga une ukufwana ni
kyene, ukuti ikyene kyãnkõlelága u nnyambala ukufwana nu
nkundwe gwake, kubuyobumo, uyu kyãtamisye i kindukimo
nu mwene, na fyosa bo ifyo. Kangi u nnyambala akãlitikisye
mma ku bukõlelo, popapo ikyo kikabagile ukutũligwa. Ikyo kyo
pakati paKyala nu nnyambala yula. Imboniboni yãlindekile une.
Polelo une ndinkusita kukyaga ikyene kangi mma, panongwa
yakuti umwene akãlyamwile. Polelo, yaga gwakukẽtẽsya, yaga
mpilikisye.
43 Lilino ukwega i kimanyisyo kya Bufũndamisyétano kangi
ukuyoba isya misyetano. Lilino, abandu, akabalilo kako
ugwe kuyoba “lisyétano,” palapala nakalinga abene bikwanda
ukwinogona, “O, ubumilisi bumo pamo i kindukimo!” Loli
i misyétano gyo itolo gwanalolilo bo Bandumi. Igyene gyo
gyanaloliloli.

44 Kangi u mõhesi yo itolo gwanaloliloli ukuya mõhesi,
bo yu Yeso Kristi yo Mwanundumiana gwa Kyala. Umwene
yo mõhesi! Kumwanya ko itolo kwanaloliloli. Kangi linga
kukayaga i kindu kya luko bo gehena, kukayako u luko lwa
kindu bo Kumwanya. Kangi linga kula kukayako Kwasyepwa
ukusayigwa…ulufundo Lwasyepwa, ndigi, kula kukayako
ubusayigwa Bwasyepwa. Linga kukuyako i lisiku, kukayako
i kilo. Muketile? Loli namumo kusisimikisigwe ukuti liliko i
lisiku, kuliko i kilo.Mumo—mumokusisimikisigwe uktuti kuliko
u—kusisimikisigwe ukuti kuliko u Nkristi, abagile ukuyako u
nsyobi. Mumo naloliloli aliko u munduyumo uyu gwanaloliloli
ukufuma kwa Kyala, kula aliko u munduyumo ukwegelela
ikyo. Muketile? Ikyeno kyo katikati ikyakuguta nu kukwaba,
kititu kangi kyelu, mulamula ukusuluka ukukindilila mbumi
pa kilikyosa, kyanaloli kangi kisyobi paliposa. Kangi kuliko
inongwainunu imbibi, yiliko Inongwainunu iyanaloli. Luliko u
Losyo ulwanaloli, luliko u losyo ulwabusyobi. Kuliko ukwipela-
mwitiki, kangi kuliko ukwanaloliloli. Liliko i dola ya America
iyanaloli, yiliko i dola ya America iyabusyobi. Aliko u Nkristi
ugwanaloliloli, aliko u nsyobi gwanaloliloli, muketile, uyo yo
itolo ikwegelela. Polelo umwene mukwaga ukuti, polelo ikyene
kyosa kikubuka palikimo. Lilino, uswe tukabagila ukupãgulania
ikyene. Kyala ikuyitikisya ukugwa.
45 Ngusuma Umwene anyitikisye ukuyoba apa itolo panini.
Balinga abalumbilili bali apa? Fyusya ifiboko fyinu. Mosa
ukusyungutila, balumbilili, unko uswe tukéte amaboko ginu.
Ena, Kyala abasaye umwe, bakundwe. Lilino, lilino, umwe
mutikukyega iki ukuya kimanyisyo lilino, loli, itolo bo
tukãli uswe ukwisa ku iki ikimanyisyo ikyakulondigwa, une
ngubabulaga umwene fiki. Balinga bandu ba kiPentekosti bali
apa? Fyusya amaboko ginu, mosa ukusyungutila paliposa. Ena,
umwemwesamwe ba kiPentekosti. Umma ndaga. Nisakubabula
umwe iki une nãli nakyo akabalilo kako une nãlisíle akakwanda
mbulagili kyinu, mmyinu.

Une nãli papapa mmwanya apa mu Indiana, pa buyo bumo
ubwakukõleligwa Mishawaka. Ikibugutila ikyakwanda ikya
bandu ba kiPentekosti une ngetilemo siku, abene bakõleligwága
ba—ba Pentecostal Assembles of Jesus Christi, une ngusubila,
pamo i kindukimo bo ikyo, ikipambo kya bandu abanunu.
Lilino abene bĩbatike palikimo kangi bikubakõlela abeneUnited
Pentecost. Abene bĩpagwile ukufuma ku bosa abene, panongwa
ya nongwa ya losyo lwa mmisi. Ikyo kitikubapela abene
ukuya basyobi mma. Balipo bingi abanaloliloli, ugwabwanaloli
ugwanaloliloli Mbepo Mwikemo, Bakristi bapãpigwe-kakibili
nkati mmyabo. Kangi Kyala ãbapele abene u Mbepo Mwikemo
nukwisila ukõsigwa mu “Ngamu ya Yeso,” nukubapa abangi
u losyo lwa Mbepo Mwikemo, ukuya mosigwe mwa “Tãta,
Mwanundumiana, Mbepo Mwikemo.” Polelo, “Kyala ikupa

abene u Mbepo Mwikemo, aba bikumpilikila Umwene,” polelo
aba—aba bãli, aba bãmpilikilaga Umwene? Apo po loli umwe.
46 Linga umwe itolo mukwibwa, kangi abene aba bikulonda
ukulonda ukuya i njila yimoyene, baleka abene bayege,
kangi ugwe kindililaga kangi yaga bakundwe. Isyo syo syosa.
Komma…Iki ikyene kyabombile, ko kupagukania abene mosa,
ukupagukana. Muketile? Fiki? Bapagukanaga, ukuswanyulania
mosa, ukubongotola ubukundwe, ukwitugasya panja kangi
ukupagukana mwibene. Umma, nkulumba, uswe tukaya
bapagukane, uswe tuli bamo. Uko ko kutalusya.
47 Loli akabalilo kako une nãlimile pala, une nãbaketesyága
abandu bala. Lilino, une, itolo nãsõkile ukufuma mu kipanga
kyapaliposa ikinini ikyaiyolo ikya Southern Baptist, panongwa
ya fiki, une nafimbilisigwaga ukubakéta abandu bala, une
ndinkwingila mula kangi abene bakubaga amaboko gabo,
ukuywega, “Yumo mwa bene, yumo mwa bene, nhobwike une
ukuyoba une ne yumo mwa bene!”
48 Une ndinkwinogona, “Mwe! Whuu!” Ikindu kyakwanda
umwe mumenye, apa ikwisa u munduyumo ikusuluka ukukinda
mula, ikumoga nubukafu mumo abene bãbagíle ukumogela.
“Tuu-tuu-tuu-tuu-tuu,” une ndinkwinogona, “lo lwiho lwa
nkipanga luki! Une ngãpilikemo siku u luko lwa findu bo ifyo.”
Une ndinkumilisya ukukétesya, ukukelengania. Nguswiga,
“Ena, ngimba fiki nkisu fitamisye na bandu bala?”
49 Lilino, umwe mupilikemo une nguyoba akapango ka bumi
bwangu, kũko une natikile u lukomano lula. Loli iki kyo kindu
kimokyene iki une ngayobamo siku, ngayobamo ikyene siku
pankyene, pa kilundilo. Polelo abene…Lilino, linga umwe
mukulonda ukusyula ikyene ukufuma pa busimbe bwinu,
fiki, umwe mubagile ukubomba. Umma ndaga. Lilino, mu
iki une ndinkukétesya, kangi lilino une ndikwinogona, “Ena,
abandu bala bo bandu bahobofu ukukinda-bosa une ngẽtilémo
mbumi bwangu.” Abene bakãli ni soni panongwa ya bwiputi
bwabo. Uswe ba kiBaptisti tukuya itolo ni soni panini, apa na
apo, umwe mumenye. Muketile? Kangi akabalilo kako abene
bikubuka ukwiputa, umwe mumenye, bikubuka kunyuma kwa
makupukupu, umwe mumenye. Kangi—kangi, loli uswe…Loli
abandu bala bakãli mma, nkundwe, abene—abene bãli nu
bwiputiputi mosa nkati, panja, kangi posa na posa pa béne.
50 Ena, une ngukumbukila ikilo kila akabalilo kako une nãlisile
pa kigemo. Alinkuti, “Bosa balumbilili pa kigemo.” Ulwene
lwãli lukomano-lukulumba. Abene bafimbilisigwaga ukuya nalo
ulwene kumwanya kuno ku Lulu, pa nongwa ya—pa nongwa
ya lutamio lwa batitu, ululagilo lwa Jim Crow ulwa Kwitongo.
Polelo abene bosa bãlyagene kula ukufuma kulikosa. Polelo,
une nãlitugesya pamwanya pala. Kangi umwene alinkuti…
Ena, lilino pala alipo…Une nãpilike abalumbilili bosa i lisisu



BUFŨNDAMISYÉTANO, UBULÃGÍLI BWÃBWIPUTIPÚTI 13

lyosa lila ni kilo kila. Abene balinkuti undumbilili yumo
unkangale, umwene ali nnyambala ugwakititu, itolo akakolofwa
ka nywili inini inyelu ukusyungutila untu gwake, bo lula,
afwele ikijasi ikinywamu ikyaiyolo ikitali ikyanswigala-gwa-
ngukundembo ikyabalumbilili, umwe mumenye, i kolala ya
lufwe, kangi ukwene kwãpile. U mpelakisa unkangale umwinitu
ikwisa panja pala bo ulu. Umwene alinkuti, “Mwe bãnangu
baganigwa,” umwene alinkuti, “Une ngulonda ukubabula
umwe,” alinkwanda ukubikila ubuketi. Une nãli kifuki ne nkeke
ukukinda-bosa bitugesye pa kigemo. Polelo umwene alinkuti,
“Une ngukubula ugwe!” Umwene ãlyegíle i lisimbo ukufuma
kula kwa Yobu, “Gwãli kũgu ugwe akabalilo kako une nalyalile
u lwalo lwa kisu? Fumusya kwa Une kũko ifyene fyapinyigwe.”
51 Bosa abalumbilili aba balumbililaga isya Kristi, ukwisila
mbubopelo bwãbwila. Une ndinkupilikisya ku bene, ukwikyela
na bene. Loli komma u ndumiana unkangale yula! Umwene
ãbukile ku nyuma kula ukufwana ifyinja maelifu kalongo bo
ikisu kikandamo siku. Umwene ãbukile mmwanya kula ku
Mianya nukusuluka pási ukukilania i mianya, iki kyãbonekága.
Iki abene bãlumbilila ngapo, ukukindilila, nkabalilo ka pamusi;
umwene ãlumbililaga iki kyabombigwaga ku Mwanya. Umwene
ãtwele Kristi ukugomokela pa kipingafula ikilambalale, ku
nyuma kula ku buyobumo mwa Syepwa. Panongwa ya fiki,
umwene ãkalumbilile ukufwana na maminiti mahano mpaka
umwinitu unkangale yula, i Kindukimo kilinkunkamata
umwene. Umwene alinkunyela mwanya mu mbepo kangi
alinkukubania ifitende fyake palikimo, nukuywega “Whuupee!”
Umwene ãli ni fwasi inywamu ukufwana na iyi une ndinayo
pamwanya apa. Umwene alinkuti, “Umwe mukaya nayo ifwasi
yakumfwana une ukulumbililapo,” kangi ukusõkapo umwene
alinkubuka.
52 Ena, une ndinkwinogona, “Linga kila kisakubombaga ikyo
ku nnyambala gwafyinja malongo-lwele mbukusi, ngimba
kikubomba fiki kwa une? Ikyo kyo iki une ngulonda. Ikyo kyo
iki une ngulonda.”
53 Loli iki kyãlimfikíle une kyãli iki. Lilino, uswe tukuyoba
isya misyétano lilino. Iki kyãlimfikíle une, une nãbaketesísye
abanyambala babili. Yumoywene ãlitugesye ku lubafyu
lumolwene, kangi yumoywene ku lungi. Kangi akabalilo
kako u Mbepo ãgwága, abanyambala babili bala bãsumukága
mmwanya nukuyobela mu ndimi nukulalata, nukusanuka
belu ukusyungutila imilomo. Kangi une ndinkwinogona, “O,
mwe, linga une nãbagile itolo ukuya nakyo kila!” Muketile?
“Bo bununu buki! O, ikyo kyo…Une itolo nkiganile ikyo!”
Ena, une nãbukile panja mu ngunda gwãfilombe. Kangi
une nãbabulíle umwene akapanga ka bumi bwangu. Umwe
mwãbalíle akene mwa buku. Une nãgonile ikilo kyosa. Kangi
une ngwisa ndubunju ulwa kilabo, polelo une ndinkwinogona

une itolo ngugelaga mosa. Une ndi ni njila iyakubombela i
findu iyi nayumo amenye loli Kyala na une. Polelo, kila, une
ngwega ikipingamu nukwakwega u mbepo gwa mundu. Umwe
mukukibona ikyene papapa apa pa kigemo. Muketile? Kangi
polelo une ndikwisa ukuyoba kwa yumo mwa banyambala
bala. Une ngubakéta abene, abene bãlitugesye kifuki palikimo,
kangi abene bãkolanaga amaboko nukumoga nukuywega.
Une ndinkwinogona, “O, mwe, ikyo kikupilikigwa ukuya
kyabwanaloli kwa une!”
54 Kangi une ndinkubwaga ukukola kwa limolyene mwa
maboko gabo. Une ndinkuti, “Mubombile ndaga ugwe,
nkulumba?”
55 Umwene alinkuti, “Mubombile ndaga nugwe.” Unnyamba
unnunu fiyo, umwinitu gwaluko-lwa-bololo. Umwene
alinkuti…

Une ndinkuti, “Ngimba ugwe gwe ndumbilili?”
Umwene alinkuti, “Umma, nkulumba. Une ne itolo

gwakipanga gwãpási.”
56 Kangi une ndikubuka ukuyobesania numwene ukuti ngwage
u mbepo gwake. Muketile? Umwene akãmenye ikyo. Nayumo
ãmenye. Une ngãyobilemo siku nakimo ikya kyene. Ifyinjia
ukufuma apo, bo ngãli ukuyobapo ikyene. Polelo abene…
Loli akabalilo kako une ngwisa ukusyagania, ikyene kyakubile
mbwanaloli, itolo nu bupelelesye, u nnyambala u Nkristi!
Unnyambala uyu aali naloliloli mwikemo gwa Kyala. Une
ndinkwinogona, “Nkundwe, ikyo kyo kinunu.”
57 Loli ikiyabo ikihesya, akabalilo kako une nãlinkõlile u
nnyambala uyungi, ikyene kyãli kikindane. Umwene itugasyaga
nukwitugasya nu nkikulu uyu akãli nkasi gwake. Uko ko
kutalusya. Kangi une ndinkumbona ikyene kikukwabile
ku mwene, mu mboniboni. Une ndinkwinogona, “O, mwe,
ikyene kikabagila ukuya ulo.” Kangi u nnyambala yula…Une
ndinkwinogona, “Lilino, lilino, u mbepo uyu pakati pã bandu
aba yo mbĩbi. Ikyo kyene kiliko ku kyene.”
58 Polelo ikilo kila akabalilo kako i…nãbukile ku lukomano,
kangi u isayo silinkugwa pási, une niputaga kwa Kyala,
kangi u Mbepo Mwikemo, u Gwandumi gwa Kyala ikubikila
ubuketi ukuti ikyene ãli yo Mbepo Mwikemo. Kangi u Mbepo
yulayula ãgwaga pási pa nnyambala uyu ãgwaga pási pa
nnyambala uyu. Kangi akabalilo kako u Mbepo ãgwaga
pási, bosa babili bĩmaga, kangi bosa babili bãywegaga nu
kulata nukuntufya u Ntwa, nukuyobela mu ndimi nukumoga.
Une ndinkuti, “Une—une—une itolo ndikukipilikisya ikyene,
Ntwa. Iki…Une ndikukibona ikyene mwi Bangeli, kũko kila
kyãbagíle ukuya kitalusye.” Lilino une ndinkuti, “Lumo une
nsyobigwe.” Muketile? Une ndinkuti…Lilino apa, une—une
ngabagila…une ndi—une ndi nkafu-fiyo gwalwalo mu li

Bangeli. Ikyene kikufimbilisigwa ukuya Iki. Muketile? Une
ndinkuti, “Ntwa, Ugwe umenye ubwitugasye bwangu, kangi
une—une ngufimbilisigwa ukukibona iki mu Lisyu Lyako. Kangi
une—une ngabagile ukupilikisya. Akabalilo kako u Mbepo
Mwikemo ikugwa pa nnyambala uyu, u Mbepo Mwikemo
ikugwa pa nnyambala uyu, kangi yumo mwa bene yo mwikemo
kangi yumo uyungi yo nsyobi. Kangi une mmenye ikyene kili.”
Une mmenye ikyene. Kisita…Une nãbagíle ukummwegela
unnyambala yula panja nukusisimikisya ikyene kwa umwene,
pamo ukunkolela umwene palapala papo nukumbula umwene
isya ikyene.
59 Kifwene mumo une nãbagíle ku nnyambala itugesye papapa
apa ikilo kyammayolo, ali kindu nakimo loli u—u nsyobi, linga
ãlipo siku yumo itugesye pala. Kangi une ãngali ngõlile ikyene
panja, loli umwene ãngali asumukile mmwanya nukwanda
ukumana. Polelo une itolo ndinkukileka ikyene kibukege, pa
nongwa ya lukomano, loli une nãlimmenye umwene. Ena,
nkulumba.

Ãlipo yumoywene, babili ba bene, bĩtugesye kulakula ku
nyuma kula, ikilo kimo, ba kipanga kimo munomuno nkaya.
Abalonda-busobi banaloliloli! Une nãbabwene abene. Loli,
linga ugwe gwãbagile, umwene itolo ikwanda ulutamio. Une
mbombile ikyene utubalilo twingi. Une ngubaleka itolo bene,
muketile. Ikyene kyo kyosa kitalusye. Kyala amenye, Umwene
yo Ndongi. Baleke abene bangolele une akabalilo kamo, kangi
polelo umwe mwisakukéta i kindukimo kikuboneka pa buyo,
umwe muketile, ndeke umwene.

Bo lili syétano, une ngakõlelamo siku ilisyetano pabwelu.
Umwene itolo ikwisa kwa une nukulwana na une. Polelo apo
po kabalilo aka Kyala ikubuka ku mbombo, muketile, uko
ko kutalusya, kangi umwe mukukéta iki kikuboneka pa buyo.
Umma ndaga. Loli une itolo ngukileka ikyen kibukege. Kyapelile
u lukomano ukuya lukafu, kabuno i mbepo yila yisaga palapala
nkati pa une akabalilo kosa, muketile. Kangi polelo une itolo
ndinkumilisya ukukindilila.
60 Loli lilino, abanyambala aba, une ndinkutoligwa
ukukipilikisya ikyene. Kangi ikyene kyãli i fyinja fibili ukufuma
pala, pamo fitatu, akabalilo kako une nãli mmwanya ku Green’s
Mill, Indiana, apa, ku bugonelo bwa bendela-matengele. Une
nãgomokile ku mbako iyaiyolo kũko une ngubuka ukwiputa.
Kangi ku nyuma kula, une ndinkuti, “Ntwa, une ngutoligwa
ukupilikisya iki kisile ukuya ikya kibugutila kya bandu bala.
Abandu abanunu ukukinda-bosa aba une nãgenemo siku mu
bumi bwangu, kangi une—une ngutoligwa ukupilikisya mumo
kila kila kibagile ukuya mbepo unsobi. Akabalilo kako ikyene
kyo i…linga lelo…Ugwe umenye ubumobwene bwa ndumbula
yangu. Ugwe umenye mumo une ngugãníle Ugwe kangi mumo
une ngubõmbíle Ugwe imbombo. Kangi u Mbepo yulayula uyu

ali apa, na une, ãli pa bandu bala. Kangi apa Ikyene kyãli
pa miana uyu, pala, itolo kifwene.” Polelo une ndinkutoligwa
ukupilikisya.
61 Kangi u Ntwa alinkusuluka pási mu kisa Kyake
nukunnangisya une. Apo po ikyene ikyene kyãli. Ikyene
kikufimbilisigwa ukuya Kyalisimbo, ikyakwanda. Umwene
alinkuti, “Ega i Libangeli lyako.” Kangi une ndinkumpimba
i Bangeli lyangu. Une ngusakikisya nalikolile i Bangeli lila ku
maminiti kalongo kisita nayumo…ni Lisyu nalimo ukwisa.
Une ndinkugũlila itolo ku kabalilo kanandi. Une ndinkupilika
Umwene ikuyoba kangi, “Sanusikila ku Bahiburi 6 kangi
anda ukubala.” Kangi une ndinkubomba. Kangi akabalilo
kako ikyene kikwisa pási pala, pãpo Ikyene kyãtile, “Ifula
yikwisa kingi pa kisu ukõneléla ikyene nukukitendekesya
ikyene, ukukyeselela ikyene ku kikyo ikyene kyo…loli i mifwa
ni mitulwatulwa, ifi fili kifuki ku bukãnígwe, ifi ubumalikisyo
bwabo bo kõkyígwa.” Kangi une nãkikolile ikyene palapala
pala.

Une ndinkwinogona, “Pala ikyene kili. Ulupalo luyege kwa
Kyala! Pala ikyene kili.” Muketile?
62 Lilino, Yeso alinkuti, “U mbyali abukile panja ukubyala
i mbeyu,” akãyobile Umwene? Lilino, umwe mwesa mwe
Bakristi apa. Aligwesa akolelisye amaboko gabo mmwanya,
muli mosa, ba kiPentekosti, Bakristi bapãpigwa-kakibili. Umma
ndaga. Abene…Kangi Umwene ãtile, “U mbyali asõkile panja,
ikubyala i mbeyu. Kangi akabalilo kako umwene ãgoníle
utulo…” Ubutusyo bwake, bufwe, pakati. Muketile? “Kangi
akabalilo kako umwene ãgonile utulo, undugu ikwisa nukubyala
undulwemu ngundamula.”Ngimba ndulwe yo fiki? Ilisu, imifwa
ni findu. Lilino, “Kangi akabalilo kako u ntendekesya-ngunda
(u ndumbilili) ãlimbwene u ndulwe uyu ikukula, alinkuti,
‘Unko une mbuke ngannyukulémo umwene.’ Umwene alinkuti,
‘Umma, umma. Ugwe kunyukulaga ni ngano yópe. Baleke abene
bakulilege palikimo.’”
63 Kula gulipo u ngunda gwa ngano panja apa. Kula filipo
ulusãngáni, imitulwatulwa, imbosya, filifyosa ifingi mu gwene.
Ngimba uko kutalusya? Loli, lilino, nkati mula yilimo i ngano.
Lilino, i fula yikwisa kingi pa kisu, ukonelela ugwene. Lilino,
ngimba i fula ya fiki? Komma ukõnelela imitulwatulwa. Lilino
ketesya kangi pilikisyaga. Komma ukõnelela ulusãngáni. Ifula
yikutumiligwa ku ngano, loli imitulwatulwa ni lĩsu lyope
itolo lili nikyumilya bo yi ngano. Kangi i fula yilayila iyi
yikugwa pa ngano yikugwa pa lĩsu. Kangi i lĩsu ilinini ilyaiyolo
likwimaga itolo ukufyuka mmwanya bo ulo, kangi bhobofu
kangi likusanguluka, itolo fiyo lulwa ngano innini yikwimaga
mmwanya nukwiyimika mwene mmwanya.
64 “Loli ni seke syabo ugwe gwisakubamanya abene.”

Mwaketa umwe lelo. Muketile? Lilino, u Mbepo Mwikemo
yulayula abagíle ukusaya u nsyobi. Kila kibakung’usisye
bamo ba umwe ba kiArminian panja, loli ikyo kyo Bwanaloli.
Ikyo kyo Bwanaloli. Tumanyisigwe u bwikemo, ubu une
ngwitika mu bwikemo, nĩne. Loli u Mbepo yulayula, ifula
yikugwa pa bagolofu na baniongafu, loli ni seke syabo ugwe
gwisakubamanya abene.
65 Linga une ngukéta panja apa nukubuka nukwakwega i
ngano, une ngwega i ngano, loli i lisu lyo lyosa likupinyigwa.
Kangi ifyene fikuya nu bumi pa fula yilayila iyi yãgwilíle
i ngano. Kangi i fula yikãtumiligwe ku lisu mma, iyene
yãtumilígwe ku Ngano. Loli i fula ukuya mu ngunda, i ngano
ukuya…i lisu ukuya mu ngunda gwa ngano, lyãlyãgíle itolo
ukukabo ku kwĩngi ukufuma ku fula bo yosa iyene. Kangi i fula
yilayila iyi yãpelile i ngano ukuya nu bumi, yãpelile i lisu ukuya
nu bumi.
66 I findu fyosa mbupeligwa fikwimila ifyamwambepo, mumo
uswe tukumanyikisya. Apo po ikyene kili, bufũndamisyétano,
misyétano gikwegelela i Kikristi, loli, nu lusayo. Ulo lukaya
lupyu lutembatemba mma, bakundwe, linga ugwe ubagile
ukwambilila ikyene. Muketile? Muketile? Lilino, ikyene bo—
ikyene bo Bwanaloli.
67 Polelo, une ngapokigwa umwisyugu panongwa yakuti une
mbagíle ukulalata. Une mbokigwe komma panongwa yakuti
une ngwipilika ngati une mbokigwe. Une mbokigwe panongwa
yakuti une nãgene ni ndãlusyo sya Kyala isya i Bangeli.
Yeso ãtile, “Umwene uyu ikupilika a Masyu Gangu kangi
nukumwĩtíka Umwene yũyo ãlindumíle Une, ali nu Bumi
bwabwilanabwila, kangi atikwisa mbutãgigwe, loli akilenie
ukufuma ku bufwe ukubuka ku Bumi.” Une ngwitika ikyo. Uko
ko kutalusya. Kangi pa ndãlusyo sila une mbokigwe, panongwa
yakuti Kyala ãyobile lulalula.
68 Linga umwene ãlimbulile une ugwe gwãpokigwe panongwa
yakuti ãyobile, “U mbelo unnywamu unkulumba gwãlindikíle
une nkisyo,” ikyo kinunu, loli une ngulonda ukumanya kũko
umbelo unnywamu unkulumba gula gwãfumíle bo gukãli
unkundika une nkisyo, muketile. Lilino, lo luko lwa bumi luki
ugwe kwitugasyaga ukufuma pa mbelo unnywamu unkulumba
gula gukutikile ugwe? Muketile? Muketile, ikyene kyo ukwisila
mu kipaso ugwe umanyigwe. Polelo, imisyétano gibagíle
ukubombelo mulamula pakati pa Bakristi. Ugwe kwitika ukuti?
Keta ku Pauli, Paulo ãyobile…
69 Lilino apa po apa aba Latter-Dau Rain…Linga mulipo
balibosa ba umwe apa, nswaga une linga une nguyoba kalikosa
ukulwana na umwe. Une ngabagila ukuyoba isyakulwana
na umwe ukukinda mumo mbagilíle aba Assemblies, pamo
balibosa, aba Baptisti, pamo u mundu aligwesa uyungi. Ikyene

bo Bwanaloli kyo iki kyo Bwanaloli. Kuko umwe mwãsokilepo,
kyãli iki: umwemukupela abasololi ukufumambanyambala bala
ni findu aba bakaya basololi mma. Abasololi battikwãligwa
“amaboko pa bene” nukutumigwe. Abasololi bikupãpigwa.
Muketile? Mwi Bangeli, kilipo i kikungilwa kya busololi. Pala
po apa ubusobi bwinu bwãli, pakati pa kikungilwa kya busololi
nu nsololi. Ikikungilwa…
70 “Kyala, ntubalilo utukindanekindane mu njila
ingindakindane alinkuyoba ku ba tata ukwisila mbasololi,
mmasiku ga bumalikisyo ili ukwisila mwa Mwanundimiana
Gwake, Kristi Yeso.” Kangi uMbili gwaKristi guli ni fikungilwa
ifyãmwambepo lwele na kimo fikubombela mu kyene. Kangi
ikyene kibagile ukuya pa nkikulu uyu ikilo iki, busololi,
bubagile ukuya kangi nakamo siku mbumi bwake bosa. Ikyene
kibagile ukuya pa nkikulu uyu ikilo ikikonge. Kibagile ukuya
pa nnyambala uyu akabalilo akakonge. Kibagile ukuya pa uyo
ku nyuma kula, akabalilo akakonge. Ikyo kitikumpela umwene
ukuya nsololi, kitikumpela nayumo ukuya nsololi. Ikyene kyo
kikungilwa kya busololi mwa ugwe.
71 Kangi bo u nnyambala yula pamo ubusololi bula bubagile
ukupĩwa ku kipanga, ikyene kibagile ukulongigwa pankyeni
pa babili pamo batatu abalongi bãmwambepo. Ngimba
uko ko kutalusya? Ukufwana, lilino, Pauli ãtile, “Umwe
mwesa mubagile, pamwene na pamwene.” Linga i kindukimo
kisetuligwege kwa uyu, unko yula ayege kimyemye. Ena,
ikyo ãngali kipelile ikubugutila kyosa ukuya basololi kokuti,
ukufwana ni kimanyisyo ikya mwisyugu. Umma, kipanga
kya kiPentekosti, uswe tufulugenie i findu fyosa. Kangi
iyo yo nongwa Kyala akabãgíla ukwisa nkati, mpaka uswe
tukugolosyaga i kindu mõsa kangi pa i Bangeli. Uko ko
kutalusya. Ugwe kufimbilisigwa ukwega injila indalusye.
Ngimba ugwe kuyengaga bulebule i nyumba kisita kuketa
lusũmo? Muketile? Ugwe kufimbilisigwa ukwanda nubutalusye.
72 Lilino, mula, u nsololi, umwe mukambonamo siku yumo
ikwima pankyene pa Isaiah, Mõse. Yumo naloli ãlimile, Korah,
i lisiku limo, kangi ãgelíle ukũmana nu mwene, kangi Kyala
alinkuti, “Ipagũla gwimwene, Une nguyapakwĩgula i kisu
kangi…” U nsololi ikupãpigwa. “Ifikungilwa ni bukolelo…-
kisita lupindo.” Uko ko kubikigwa-ngãnila kwa Kyala, ukufuma
ku mwãna ukufyuka. Kililyosa kyãli nubupelelesye kitalusye
mosa mula, katikati iki umwene ãyobilw kyãli bwanaloli kangi
asisimikisigwe kangi ãtwãlígwe panja. Ilyene lyo Lisyu lya
Kyala, likwisa kwa nsololi. Loli ikyabupe kya busololi kyo kili
nkipanga.
73 Lilino umwe mwãyobile, “Ena, abasololi bo Lwitikano
Ulukũlu.” O, umma! U Lwitikano Ulupya lwãli na basololi.
74 Agabasi ãli yo—ãli yo nsololi gwa Lwitikano Ulupya. Kéta

pa Mbepo gwa busololi gukugwa pási pala nukumbula Pauli
isya ikyene. Polelo pala ikwisa Agabasi ukusuluka ukufuma
ku Yerusalemu, nukummwaga Pauli, nukupinyilila ilikĩba lyake
ukusyungutila umwene, kangi nukusanuka kangi alinkuti,
“ISI SYO IKUTI U NTWA, u nnyambala uyu ãfwele iki
isakupinyigwaga mminyololo akabalilo kako umwene ikufikaga
ku Yerusalemu.” Agabasi, uyu ãlimile mmwanya nukumbula,
ãyobíle ngãnila iki kyãyaga pakuboneka pa buyo, umwene ãli
nsololi, komma u nnyambala ni kyãbupi kya busololi.
75 Kangi i kikungilwa kya bubumbulusyo ni fikungilwa fyosa
ifi, mwinangu gwa kiPenteskosti, umwe mukifulugenie ikyene
mosa. Ifikungilwa fili nkipanga, fikupilikila aligwesa nkipanga,
aligwesa uyu õsigwemuMbili. “Mukwisila uMbepo yumoywene
uswe twesa tõsigwe mula.” Kangi i Bangeli lyãyobile…

“Ena, une ndinakyo ikyabupi kya bubumbulusyo.”
76 Ena, i Bangeli lyãyobile, “Lãta ingilanio syinu kwa yumo
nu nnine, kangi iputilanaga yumo ku nnine.” U mundu
aligwesa iputilanaga yumo ku nnine. Uswe tukaya kibugutila
kyãkupagulana mma; uswe twe kibugutila ikyapalikimo,
ikibunganisigwe. Muketile?

Lilino, kangi mula mo mumo i misyétano utubalilo tumo
gikubombela imbombo.
77 Lilino ketésya iki Pauli ãyobile, “Linga yumo ikuyobela
mu ndimi kangi uyungi ikusanusya, kangi kilikyosa umwene
ikuyoba, unko ikyene kilõngigwe tasi bo ikipanga kibagile
ukukyambilila ikyene.”
78 Lilino, ikyene kitisakuyaga kwandisya i Lisimbo, pamo i
kindukimo ikingi bo ikyo. Kyala atikwiyandisya Mwene. Loli
ikyene kisakuyaga kusoka i kipanga. Polelo linga abalongi
abanunu bikuti, “Unko uswe tukyãmbilíle ikyo.” Syosa
ndalusye, ikyene kyãli kyaNtwa. Ugwa bububili ikuyoba, “Unko
uswe tukyãmbilíle ikyene.” “Pa kanwa pa baketi babili pamo
batatu, unko i lisyu lililyosa lipanganigwege.” Polelo i kipanga
kikukyãmbilíla ikyene nukubuka kukwitendekesya kuli kyene.
Linga ikyene kitikwisa ukuboneka, iki kila kyãyobile, polelo
umwe uli nu mbepo umbibi pakati pa umwe. Ikyo ko kutalusya.
Kangi linga ikyene naloli kikwisa ukuboneka, polelo mpalisya
Kyala, u Mbepo gwa Kyala ali pakati pa umwe. Muketile? Lilino,
apo po pápo ugwe kufimbilisigwa ukuketésya kangi mwandege.
Polelo, komma ukugela ukubindikisya. Une ngãbagile ukwipela
nimwene ukuya na mãso ga bluu akabalilo kako une ndinago
aga bluu, muketile, une ngufimbilisigwa ukuya na mãso ga bluu.
Lilino, apo po apa imisyétano gikubombela imbombo mbulagili
bwa bandu bamwambepo.
79 Lilino uswe tulinakyo ikisoloke ikindukimo kikwisa apa,
kangi une ngusũbíla ikyene kikaya kisoloke fiyo mma. Lilino
kula mwa Samueli Gwakwanda, 28, une ngulonda ukubala

Ilisimbo muno akabalilo aka. Une ngulonda umwe mupilikisye
kifuki naloli. Kangi une ngulonda ukutwala “imisyétano,”
ukubanangisya mumo igyene gikubombela imbombo nkipanga,
na mumo Sétano ali nakyo ukyabutungulu ku kilikyosa
ikyabwanalolo iki kiliko. Lilino umwe mubagile ukukéta,
ukufwana ni Bangeli, ukuti i misyetano gikwisa pakati pa
Bakristi kangi igyene gikwegelela.
80 Kangi utubalilo twingi tufumwisye abandu ukuya Bakristi
akabalilo kako abene bãyobile, “Une ngwitikamwaYesoKristi.”
Fiki, imisyétano gikwitika i kindu kilakila, nukutetema. Ikyo
kyo kikaya kimanyilo ugwe gupõkigwe. Kimo mwa kilo iki une
ngulonda ukwisa pa lusalo, kangi polelo ugwe kwisakukéta
iki ubupokigwe bukusanusya. Muketile? Ikyene kyo nakimo
ugwe gwabombaga pa kyene, mbuyo bwakwanda, pamo mbuyo
bwabumalikisyo, pamo nakimo ugwe ubagile ukubombapo pa
ikyene. Kyala ikupoka u nnyambala, kisitandãlusyo. Miana, kila
kĩngíle nubusolofu, bule ikyene? Lilino, itolo mbagíle mulimosa
ukwega ikyo ukusõkamomu bwipanganio bwinu, akabalilo kosa
uswe tuli pa kyene. Umma ndaga.
81 Abraham ãli yo bwandilo lwa lwitiko lwitu. Ngimba
ikyo kitalusye? O, Abraham ãli nu lufingo. Kangi Kyala
alinkukolela Abraham panongwa yakuti umwene ãli nnyambala
unkulumba, Une ngusakikisya? Umma, nkulumba. Umwene
ãsulwike ukufuma ku Babuloni, mu—nkisu kya Chaldeya, nkaya
ka Ur, kangi Kyala ãlinkõlíle umwene nukupela u lwitikano
Lwake nu mwene, kisitandãlusyo. “Une nguyaga pakukupoka
ugwe. Kandi komma ugwe gwimwene ugwe, Abraham mma, loli
u Luyungu lwako,” kisitandãlusyo.
82 Kyãla ãtendíke u lwitikano nu mundu, kangi u mundu
ikubongotola u lwitikano lwake akabalilo kosa; u mundu
akãkyungilemo siku u lwitikano lwake na Kyala (Ululagilo
lukãkyungĩgwémo siku; abene balinkutoligwa ukukyunga
u lulagilo; Kristi ãlisíle nukubongotola ululagilo, Mwene.)
panongwa yakuti i lipyana lyãtalíle lyãtwale u mpoki, Mõse,
ikutwala i njila ya kubopelapo, kangi polelo i, ububopelo ndigi,
kangi polelo a bandu, ukufuma pala, abene pópe bãlondaga
i kindukimo ikyakubomba. U mundu akabalilo kosa ikugela
ukubomba ikindukimo ukwipoka mwene, akabalilo kako
ugwe ukabagila ukubomba ikyene. Ubwene bo bupeligwa
bwãke. Akabalilo kalakala kãko umwene ãsyagenie ukuti
umwene ãli bwãsi, mu ngunda gwa Edeni, umwene ãtendíke
itwenda twã mani ga mafilu. Ngimba uko ko kutalusya?
Loli umwene ãsyagenie ukuti agene gakãbagíle ukubomba
imbombo. Nakimo iki u mundu abãgíle ukubomba kibãgíle
ukukupoka gwimwene. Kyala ikukupoka ugwe, kisitandãlusyo,
mosa ukusuluka ukwisila mu ngulilo. Kangi polelo akabalilo
kako ugwe upokĩgwe, ugwe upokĩgwe.
83 Kéta kwa Abraham. Pala u mwinitu yula ãli, alinkubuka

kula, kangi Kyala ikumpa umwene i kisu kya Palestina kangi
ukumbula umwene komma ukusõkamo mula. U Njuda aligwesa
uyu ãsõkága mu Palestina ãgomokíle nyuma. Kyala ãlimbulile
umwene ikwitugasya mula. Linga Kyala ikukubula ugwe
ukubomba i kindukimo pamo ikingi, kangi ugwe utikubomba
ikyene, kokuti ugwe ũgomokíle nyuma. Ngimba ikyo kyo
kutalusya? Umma ndaga, u lulangalanga lwisile, ukugela u
lwitiko lwa Abraham. Kangi mbuyo bwa Abraham ukwitugasya
mula, umma, umwene alinkutoligwa ukwitugasya mula,
umwene alinkubopa ukusõkapo, nukwega Sarah nukubuka
ukufwana amamailosi ba mia batatu (mumo nalondelaga une
nãli nakabalilo ukwisa pa ikyo) pási ukubuka ku kisu ikingi.
84 Kangi akabalilo kako umwene ãfikaga kula, kangi polelo
umwene ãfikile ku mwalafyale unkulumba yula, Abimeleki.
Umwene ãli mwinitu unkeke kangi umwene ãlondesyaga
abanogandumbula, polelo umwene alinkummwaga u nkasi gwa
Abraham, Sarah, kangi alinkugwa ndugano nu mwene. Kangi
Abrahamalinkuti, “Lilino, ugwembula umwene ukuti ugwe gwe
ilumbu gwangu kangi une yone ilumbu gwako.”
85 Polelo kila kyãlinhobwisye Abimeleki, polelo umwene
alinkuti, “Umma ndaga uswe tukummwegaga umwene itolo
kula ku nyumba ya bunyafyale.” Kangi une ngusakikisya
abakikulu balinkuntendekesya umwene mosa, kangi umwene
ayaga pakumwega umwene i lisiku lya kilabo.
86 Kangi, Abimeleki ãli nnyambala unnunu, u nnyambala
ungolofu. Kangi ikilo kila, akabalilo kãko umwene ãgonága
utulo, u Ntwa alinkuboneka ku mwene nukuyoba, “Ugwe
ufwene itolo bo nnyambala umfwano.” Umwene alinkuti,
“Unnyambala uyu yo…Unkikulu uyu ugwe ulinayo panja pala
ukuti gwẽge, yo nkasi gwa nnyamba uyungi.” Lilino ketesya.
“Unkasi gwa nnyambala uyungi.”
87 Fiki, umwene alinkuti, “Ntwa, Ugwe umenye ubomobwene
bwa ndumbula yangi,” u nnyambala ungolofu, umwikemo.
“Ugwe umenye u bumobwene bwa ndumbula yangu. U
nnyambala yula ãlimbulíle une ukuti yula ãli ‘ndumbu’ gwake.
Kangi ngimba umwene unkikulu akãlimbulíle, mwene, ukuti
yula ãli ‘ndumbu gwangu’?”
88 Umwene alinkuti, Kyala alinkuti, “Une nãmenye u
bumobwene bwa ndumbula yako, kangi iyo yo nongwa une
ngukyungíle ugwe ukufuma kukunyonãngíla Une. Loli uyo yo
nsololi Gwangu!” Haleluya!
89 Ngimba umwene ãli fiki? Ãgomokíle nyuma, kangi ugwasoni
unnini, ugwabutungulu. Ngimba uko ko kutalusya? O, umma,
bukuyako nabumo ubutungulu ubwelu. Isyene syo pamo
syabutungulu inditu pamo isyene sikaya syabutungulu na
panandi. U nnyambala itugesye panja pala ikuyoba ubutungulu
kubumalikisyo, ikuyoba ukuti yula ãli “ndumbu” gwake

akabalilo kãko umwene ãli nkasi gwake, ukwembela ukububopa
ubwanaloli, kangi agomokíle kunyuma.
90 Kangi apa ãlipo u nnyambala ungolofu imile pankyeni pa
Kyala, kangi ãtile, “Ntwa, Ugwe umenye u bumobwene bwa
ndumbula yangu.”
91 “Loli une ndisakupilika u lwiputo lwako, Abimeleki, loli
mwega unnyambala…mmwega unkikulu ukungomokesya
kangi unko umwene akwĩpũtile ugwe. Umwene yo
nsololi Gwangu; Une nisakumpilikaga umwene.” Ena, u
ngomokelanyuma, ugwabutungulu, loli, “Yula yo nsololi
Gwangu.” Ubo Bwanaloli? Ilyo lyo i Bangeli.
92 Lilino, komma ukubuka ukusuluka kubutali fiyo kula pa
lubafu lwa kiCalvin, “Akabalilo kamo mu lipyana, bwila mu
lipyana,” panongwa yakuti ugwe kwisaga mu kukosya isoni.
Muketile? Lilino, itolo pa kabalilo, uswe tukwaga akabalilo
u ndungu ugu ukukitwala ikyo nukubanangisya umwe mumo
ikyene kiyilile ubugoloke. Loli komma ukwinogona itolo
nongwa yakuti ugwe ubombile ikindu kimo ikisobi ukuti ugwe
umalike bwilanabwila. Ugwe gwe mwãna gwa Kyala, ugwe
upãpigwe nu Mbepo gwa Kyala, umwe mwe banabalumiana na
banabalindwana ba Kyala, kangi i fipaso fisakwibikila ubuketi
fyene. Apo po loli.
93 Lilino, apa uswe tuli, twitugesye nkisu. Lilino, une ngulonda
ukubala apa, ilinandi lwa 6.

Kangi akabalilo kãko Samuel ãsumaga kwa NTWA, u
NTWA alinkusita kummwamula umwene pamo mu njosi,
pamo mwa u Urimu, pamo ukwisila mwa nsololi.

Kangi polelo alinkuyoba Sauli ku bambombo bake,
Ndondela une u nkikulu uyu ali ni mbepo ugwa
misyuka, ukuti une mbagíle ukubukako ku mwene,
kangi ukulalusya ku mwene.

Une mbagile ukulambalika i kindukimo ku ngili papapa
apa, itolo ku…“Ndondela une u nkikulu uyu ali ni mbepo
syamisyuka.”

…Kangi ugwake ugwambombo alinkuti kwa
umwene, Kéte kula aliko u nkikulu uyu ali ni mbepo
sya misyuka ku En-dor.

Kangi Sauli alinkwisanusya mwene, nukufwala
umwenda, umwenda ugungi, kangi umwene
alinkubuka, babili…kangi abanyambala babili
nu mwene, kangi abene balinkwisa ku nkikulu
pa kilo: kangi abene alinkuti, Une ngukusuma
ugwe,…-ndagulila kwa une ukwisa mu mbepo syako
isyamisyuka kangi ndwalila une…atupuke, yuyo une
nisakunjobaga umwene ingamu yake.

Kangi u nkikulu alinkuti ku mwene, Kéta, ugwe
umenye iki u Sauli abombile, naloli umenye, abombile
atumwile bosa bali ni mbepo syamisyuka, kangi…
abalosi, ukufuma nkisu: panongwa iyi…kulambalika
ugwe ikipingo ku bumi bwangu, kangi kumbela une
ukuti mfwe?
Kangi Sauli alinkwamula, alinkufinga ku nkikulu

mwa NTWA, alinkuti, Na mumo u NTWA mumi, patisa
kuyapo ulufundo nalumo lukuboneka kwa ugwe…
Polelo alinkuyoba unkikulu, Ywani uyu une

nisakuntwala pamwanya…ugwe? Kangi umwene
alinkuti, Ndwalila une afyuke Samueli.
Kangi akabalilo kako u nkikulu ãketile Samueli,

umwene alinkukúta ni lisyu ilyapamwanya: kangi
unkikulu alinkuyoba kwa Sauli, alinkuti, Ngimba
nongwa ya fiki ugwe unsyobile une? kabuno ugwe gwe
Sauli.
Kangi u mwalafyale alinkuti ku mwene, Komma

ukuya gwalutende: kabuno ugwe uketile fiki? Kangi
u nkikulu alinkuti Une…kwa Sauli, Une mbabwene
abakyala bikufyuka ukufuma nkisu.
Kangi umwene alinkuti ku nkikulu, Ngimba lu luko

lukiãli umwene? Kangi unkikulu alinkuti, U nnyambala
unkangale ikufyuka; kangi umwene akingigwe ni
kifunga. Kangi Sam-…(Ikyo kyo kifunga kya nsololi
yula, ena. Muketile?)…alinkusyagania ukuti umwene
ãli Samueli, kangi umwene alĩmíle nagwe…kangi
ikisyo kyake pási, nukwiyinamisya mwene.
Kangi Samueli alinkuti kwa Sauli, Ngimba nongwa

ya fiki ugwe kundumbusya une, kangi kundwala une
pamwanya? Kangi Sauli alinkwamula, kangi alinkuti,
Une ndi nubutolwe fiyo; panongwa ya aba Filisti
bikupela ubwite ukulwana na une, kangi Kyala a
sõkileko ukufuma kwa une, kangi atikunyamula une
mma, pamo nu nsololi, pamo mu njosi: panongwa
ya iki une…ngõlile kwa ugwe, ukuti ugwe ubagile
ukupela ukumanyigwa kwa une iki une ngufimbilisigwa
ukubomba.
Kangi polelo alinkuyoba Samueli, Panongwa

yafiki…kubomba ugwe kulalusya…une, pakukéta
ukuti u NTWA asõkileko ukufuma kwa ugwe, kangi—
kangi isile ukuya ndugu gwako?
Kangi u NTWA abombile kwa umwene, mumo umwene

ãyobile kwa une: kabuno u NTWA abombile alepwile
ikitangalala kyake ukufuma nkiboko kyako kangi
abombile ãkipele ikyene na kwa…Davidi:

94 Lilino, mwa bingi ba umwe, mwisibile na iki. Lilino uswe
tukulonda ukubuka mulamula nkati, kangi Kyala atutule uswe
lilino, ku tubalilo tunandi, ukwingila mu iki. Lilino ketésya.
Aliko u nnyambala, Sauli, uyu akabalilo kamo egigwaga ukuya
nsololi, kabuno umwene ãsolalaga na basololi. Ngimba uko ko
kutalusya, bamanyisi? Lilino, apa unnyambala yula ãgomokíle
nyuma. Ngimba ikyo kitalusye? Loli kumbukilaga kũko Samueli
ãyobile umwene isakuyaga, nu mwene, ilisiku lya kilabo.
Ukubuka kisitakukya, muketile. Umma ndaga, linga umwe
mutikupasya Kyala, Kyala isakubasosyangapo umwe pa kisu.
95 Kéta mwa kalata gwa Bakorinti yula, mumo Pauli ãbabikíle
abandu bala ndubatiko. Umwene alinkuti, “Ikyakwanda, une
ngupalisya Kyala panongwa ya umwe, ukuti mukayamo nu
luko lwa findu pakati pinu, kangi i fyosa bo ifyo, kangi
mumo ukuti—ukuti umwe mukwisa ukuya ukubapimba pa
fikungilwa fyamwambepo.” Ukubabula abene iki abene bãli,
pabuyo-na-pabuyo, mwa Kristi. Polelo umwene alinkwanda
ukusopa i nyundo pási pa bene, ukubabula abene isya bakikulu
abalumbilili, na mumo abene bãbombelaga, na mumo abene
bãlyelaga pa kigemo kya Ntwa.

Kangi yópe u nnyambala yumo ukugonana nu nyina gwake
unnandi, kangi umwene ãyobile ku nnyambala uyu mwa Kristi,
“Nsõpela umwene kula kwa mõhesi, ku bonangiko bwa mbili,
ukuti u moyo gubagile ukupokigwa.” Muketile, ikyo kyo ikyene,
nsõpela umwene kula. Ili Bangeli lyãtile, “Panongwa ya iki bingi
babine kangi bonywa nkati myinu, kangi bingi bikuya ntulo,”
babukile ukutalula bakãl’ukukya panongwa ya butulwanongwa.
Kyala akwegile ugwe ukufuma pa njia; ikimanyilo ikinunu ukuti
ugwe gwe Nkristi, linga ugwe gwegigwe.
96 Polelo, lilino ketesya muno apa, Sauli alyitikisigwe ukuya
yumo mwa basololi, pamo nkati mwa basololi, panongwa
yakuti umwene ãsololága. Kangi lilino umwene ãgomokile
nyuma, panogwa yakuti umwene alinsambukile Kyala, kangi
ikitangalala kyake kyãlepuligwe ukufuma mmaboko gake
nukubikigwa nkiboko kya Davidi, yuyo Kyala alimpakile
ukwisila mwa Samueli, ni kipake kya mafuta.
97 Ketesya, polelo, syãlipo pala i njila sitatu isi abene bãli nasyo
isyakwagila ifindu fya Kyala; iyakwanda yãli—yãli u nsololi,
iyabubili yãli i njosi, kangi iyabutatu yãli u Urim gwa Thumimu.
kangi ifyene pamo mma fyamulaga. Lilino, umwe mumenye iki
u nsololi ali, umwe mumenye iki i njosi yamwambepo yili, kangi
umwenmumenye iki u Urim gwa Thumimu ãli. Umwemumenye,
ilisiku limo une nãlindalusisye u nnyambala yumo—yumo fiki
ifya Urim, kangi unnyambala yula alinkutoligwa ukumbula une
ukuti ikyene kyali fiki, Urimu gwa Tumimu. Ena, ikyene ãli yo
Kyala ikwamula mu ifi. Muketile?
98 Kangi u mõhesi ikutendeka ikyabutungulu kya kilikyosa

kya kimo mwa fila; u ndosi, u nsololi gwabutungulu, kangi
unketelela iligalasi. Muketile?

Lilino, u Urim gwa Thumimu ãpayikigwága pa kipambaga
kya Aaroni, apa, kangi u Urim gwa Thumimu kyasyungutilaga
pamwanya pa mabwe. Kangi abene bakipayikaga ikyene mu
tempeli. Kangi akabalilo kako abene bakãsisimikisye’mma,
abene bãbukaga pankyeni pa Kyala, mu lyãmulo, kangi u lumuli
lwamulikaga pa yula Urim gwa Thumimu, iki, kali ubwene
bwa bwigane bwa Kyala, pamo mma. Lilino, akabalio kako u
Urim gwa Thumim akãmukaga mma…Lilino, kula kwãli ko
kwamula ukutalule ukufuma kwa Kyala.

Lilino, u Urim gwa Thumim ugwa mwisyugu; undagusi
ikwega umpila gwa mandalasi, ukwimilila Kila; i kimanyisyo
ikisyobi. Kyala ali mu butatu; amaka ga Kyala gali mbutatu.
Kangi u mõhesi ali mbutatu, kangi a maka gake gali mbutatu.
Kangi une mbagile ukusisimikisya ni li Bangeli. Kangi ukuti
Urim na Thumimu, i…ãlimwene yumpila gwamandalasi ukuti
u mõhesi ikubombela. Kangi u nsololi unsyobi ku nyuma kuno
umwisyugu, uyu uswe tulinagwe nugwe, pamo, al alinkwega
ubuyo bwa nsololi, pa lubafu lwa mõhesi. Muketile ifi une
ngusanusya?
99 Lilino, polelo, u Urim gwa Thumimu umwisyugu yo i Bangeli
ili. Linga u munduyumo atwele u busololi pamo i njosi, kangi
ikyene kitikufwanikisania pamo kitikukobela ni Bangeli lya
Kyala, ikyene kyo kyabutungulu. Komma ukukyitika ikyene.
100 U nnyamba ikwisa kwa une pakaya patali mma, ukufuma ku
India, kũko une ngwitendekesya ukubuka, undumbilili unnunu
unnini. Umwene alinkuti, “Nkundwe Branham, une nisile
kunokuno kuno.” Alinkuti, “U nkikulu ãli nu Mbepo Mwikemo,
kangi,” alinkuti, “umwene ãli itolo nkikulu nnoge ukukinda-
bosa, nnunu ukukinda-bosa.”Umwene alinkuti, “Kangi umwene
ãlyegigweko kana kosa, kangi umwene itugasyaga nu ndume
gwa kina. Kangi une ndinkuti, ‘Ena, ikyo kibagile ukuya
bulubule, Ntwa?’” Kangi alinkuti, “Une nãbukile kwa Mwene
nukuti, ‘O, lwimiko kwa Kyala!’ Alinkuti, ‘Aleluya! Ntufye u
Ntwa!’” Itolo yumo ugwa luko lula, umwe mumenye. “Alinkuti,
‘Aleluya! Ntufye u Ntwa!’” Alinkuti, “U Ntwa ambulile une,
‘Apa, Une ngukupaga ugwe i njosi.’” Kangi alinkuti, “Une
nãgogwile ukuti unkasi gwangu, une nãlimbwene umwene
ikwitugasya mbulogwe. Kangi umwene alinkwisa ukugomokela
kwa une nukuti, ‘O, ngimba ugwe kwisakunswaga une, Victor?
Ngimba ugwe kunswaga une? Une ngabombile…’ ‘Fiki,’ une
ndinkuti, ‘naloli, une ngwisakukuswaga ugwe nukukwega ugwe
kangi.’”Umwene, “Lilino, ikyo kyo iki une nãbombile.”Alinkuti,
“Kéta, une nunhobokile.”
101 Une ndinkuti, “Victor, injosi yako yãli namaka-gosa nnyafu,
loli u mõhesi ãyipele kwa ugwe.”

Umwene alinkuti, “Nongwa ya fiki?”
102 Une ndinkuti, “Yikufwanikisania ni Lisyu lya Kyala.
Umwene yo ikwitugasya mu bulogwe. Naloliloli. Umwene
akabagila ukwitugasya na banyambala bana. Kutalusya.
Umwene ikuleka kila nukugomokela ku gwakwanda, umwene
yo mbibipo fiyo ukukinda na mumo ãyilíle pakwanda. Umwene
ikufimbilisigwa ukwitugasya pamwene, u bumi bwake bosa.”
Une ndinkuti, “Ugwe umenye ikyo kitikufwana ni Lisyu
lya Kyala. Polelo umwene…Injosi yako yabutungulu.” Une
ndinkuti, “Iyene yitikufwana na Iki.”
103 Kangi akabalilo kako u nsololi ãpele u busololi, kangi abene
bãyobile, kangi bãlondaga ukukéta linga ubusololi bula bwãli
bwa bwanaloli, abene bãbikága ubwene pankyeni pa Urim gwa
Thumimu. Kangi linga i Lisyu lya Kyala lyãsopile imuli pa
Urim gwa Thumimu, polelo ikyene kyali naloliloli, Bwanaloli.
Kangi linga u nnyambala ikupa ubusanusio, ikupa injosi, ikupa
i kindukimo ikya i Bangeli, kangi, pamo i kindukimo pamo
ikingi, kangi ikyene kitikufwanikisania ni Bangeli lya Kyala,
ikyene kyabutungulu. Pala po alipo u Urim gwa Thumimu
umwisyugu. Lisyu lya Kyala likuyoba, kangi ikyo kyo kutalula
Lisyu lya Kyala, bo yu Urim gwa Thumimu ãli bo i Bangeli
likãli likasimbigwa. Ameni! Aleluya! Une ngwipilika mu luko
lwa bwiputi papapa lilino. Komma ukunyega une umumilisi,
linga umwe mukubomba. Une mmenye, une mmenye kũko une
ndiko. Une ngaya ndemafu. Uko ko kutalusya.
104 Apa po bulipo Bwanaloli, i Lisyu lya Kyala! Une ndikupasya
lo luko luki ulwa njosi ugwe gwãli nayo, pamo luko luki
ulwa busololi ugwe upele, linga ikyene kikaya Lisyu lya Kyala,
ikyene kisobi, linga ikyene kitikufwanikisania ni Lisyu lila.
Ulo lo ulu lutamio umwisyugu. Yumo ali ni njosi, yumo ali ni
mboniboni, yumo ali nu lulimi, yumo ali nu busetuli; ikyene
kibikile ikindu kyosa ukuya kifuluganike fiyo kangi kilikyosa,
ugwe guli ni fipanga-fipaguke kangi ukubongotokana filifyosa.
Ugwe kufimbilisigwa ukukitwala ikyene ukugomokesya ku
lwalo lwabumalikisyo, kangi ilyo lyo Lisyu lya Kyala. Ikyo kyo
kyabwanaloli.
105 Ifipanga fikuyengigwa pamwanya pa kimo, bikuti, “O,
Yeso ikwisa pa falasi inyelu. Une mmenye. Une numbwene
Umwene mu mboniboni.” Abene bikupela i kipanga kya
luko lula. “O, aleluya! Umwene ikwisa pa libingo.” Abene
bikukitendeka ikyene mu luko lula. Ukuswanyulania mosa,
nukwipagula, nukukolelana yumo ku nnine, “ikufumbwa kya
kihobe,” kangi “kubuyatilo bwa ngolo,” kangi filifyosa bo
ifyo. Fiki, nkundwe, ikyene kikuguka ukunangisya, mbuyo
bwa kwanda, indumbula yako yikaga ndalusye na Kyala mma
akabalilo kako ugwe kubomba kila. Uko ko kutalusya. Uswe twe
bakundwe. Uswe tukufimbilisigwa ukumatana palikimo. Uswe
tukulondana yumo nu nnine.

106 Lilino kéta. Sauli ãgomokíle nyuma, kangi umwene ikubuka
kubufyuko kula. Umwene, Kyala, ãsanwisye ikisyo Kyake
ukufuma ku mwene. Kangi umwene afyukile nukwakulãlúsya
na basololi. Abasololi balinkubuka nukugela ukusolola, kangi
Kyala alinkutumula, alunkusita kumpa imboniboni. U nsololi
ikusõka panja, alinkuti, “Une ngabagila. Umma. Umwene
akãlimbulilémo une nakimo isya ugwe.”
107 Ena, polelo umwene alinkuti, “Ntwa, ugwe mbapo i njosi.”
Ikilo ukufuma ikilo, injosi nayimo ukwisa.
108 Polelo umwene ikubuka ku Urim gwa Thumimu, kangi
umwene alinkuti, “O Kyala! Une ngelile abasololi, une ngelile
i njosi, lilino Ugwe ndula une. Ngimba Ugwe kubombaga
ikyene?” Tumula ikyene mosa, nalumo u Lumuli ukumwekuka
na panandi.
109 Polelo umwene alinkwinogona isya undosi, gwapási,
umbikigwa pási. Kangi umwene alinkubuka ku mwene,
nukwafulila mula nukwifisa mwene. Kangi undosi uyu ikusoka
panja nukukõlela pala u mbepo gwa Samueli.
110 Lilino, une mmenye iki umwe mukwinogona. Bingi bãtile,
“Yula akãli Samueli mma.” Loli i Bangeli liyobile ukuti ãli
Samueli, kangi ikyene ãli Samueli. Kwakuswigisya mumo umwe
mukukikolela ikyo, bule ikyene? Loli yula ãli Samueli. I Bangeli
lyãtile umwene ãli.
111 Kangi u ndosi yula ãbagile ukunkolela umwene pala, kangi
umwene ãlinkolíle u Samueli. Kangi Samueli ãli pa buyobumo
ubungi, loli ãli go mabyebe ga iki kyabombigwaga, kangi pópe
alimile ni kufunga kya nsololi pa mwene. Polelo, nkundwe,
akabalilo kako ugwe kufwa, ugwe ukafwa mma, ugwe uli nu
bumi ku buyobumo, ku buyobumo ubungi.
112 Unko une nĩme itolo ku miniti, ukwega u bufũndamisyétano
ubu pási itolo mu kayabo kanini. Unkikulu ãli lisyetano, lolu
umwene ãli mu kukolelana nikifuki ni kisu kya misyuka. Lilino,
umwisyugu, balipo bingi bamwambepo aba bamenye naloliloli
fingipo ukufwana ni kisu kyamisyuka ukukinda abandu aba
bikwikolela bene ukuya Bakristi, loli umwene ãli lisyétano. Mu
tubalilo twa i Bangeli ikyene kyãli kindu kilakila.
113 Akabalilo kako Yeso ãli apa pa kisu, bãlipo bala abĩyobe
na bafunda na bamanyisi, bamo mwa bakomu ukukinda bosa
aba bãlipo, ukufuma ma seminale amanunupo ukukinda uswe
twãbagile ukutwala umwisyugu. Kangi abikemo, abanyambala
abafumuke, abene bafimbilisigwaga ukuya. Linga umu Levi
ãlyagigwe, umwene afimbilisigwaga ukuya nsitabusobi, ngolofu
mu njila yiliyosa. Kangi pópe u nnyambala yula ãmenye nakamo
akanywamupo isya Kyala ukukinda imbeba yãmenye isya filato-
fya-mmatalala. Akabalilo kãko Yeso ikwisa, umwene ãtoligwe
ukummwagania Umwene, kangi umwene ãlinkõlíle Yeso u

“mõhesi.” Umwene alinkuti, “Umwene yo Belezebabu, undagili
gwa mõhesi.” Ngimba ikyo kutalusya?
114 Kangi apa ikwisa u luko lwa nsyétano ugwapási ukukinda-
bosa, uyu ãlimpinyile u nnyambala panja kwisilia mmasyeto,
kangi kilikyosa, kangi abene balinkukõléla panja. U mõhesi
mwene ãyobile, “Uswe tumenye ukuti Ugwe gwe Ywani. Ugwe
gwe Mwanundumiana gwa Kyala, u Mwikemo Yula.” Ngimba
ikyo kitalusye? Abalosi abakikulu na balosi bakinyambala,
imisétano, bammwaganiaga Umwene u Mwanundumiana gwa
Kyala; akabalilo kako abalumbilili abamanyi, bafũndakyala ba
ku seminale bammwaganiaga Umwene ukuya Belezebabu. Kyo
kiliku iki kyatalusyaga, u mõhesi pamo undumbilili? U sétano
ãli. Kangi, nkundwe, ukwene kukasanuka fiyo mma umwisyugu.
Abene batikugagania a maka ga Kyala.
115 Kali bo bwingi buki ubwa bumanyisi ubu umwe muli
nabo, ugwe ubagile ukukubila-ing’oma mwa ugwe. Kyala
akaya mmasyu amanywamu mma. Kyala ãli mu ndumbula
iyabwanaloli. Ugwe ubagile ukwima apa, ukuyoba amasyu
amanywamu, ngati ngamanya fiki, ikyo kitikukutwala ugwe
kifukiko kwa Kyala. Ugwe ubagile ukwima nukwandisya
mumo ubagile ukwandisya-kwandisya ubulumbilili bwako
nukuyoba i findu ifi, ifi fitikukutwala ugwe kifukiko kwa
Kyala. Ugwe ubagile ukumanyila u dikishonale mpaka ugwe
kugon’utulo na yumoywene, kangi ikyene pópe kitikukutwala
ugwe kifukiko kwa Kyala. Indumbula indãmbike, iyipe,
mbupepe, yo iyi yikukutwala ugwe kwa Kyala. Kangi kila kyo
kyabwanaloli. Ameni! Indumbula indãmbike, Kyala ikugana.
Lilino kisitakupasya linga ugwe ukabamanya aba ABC bako,
kila kitikupela ubukindane bumo. Itolo indumbula indãmbike!
Kyala ikwitugsya mu ndumbula iyakwiyisya; komma ubumanyi,
ikyene kikaya mmasukulu, komma ubufundakyala, komma
mmabuyo gosa amakindanekindane aga; komma mmasyu
amanywamu, pamo komma mmabuyo agaiyolo amanunu. Kyala
ikwitugasya mu ndumbula indãmbike. Kangi mumo ugwe
kwibongotola gwimwene pási, mumo kuyampepe, mo mumo
ugwe ubagile ukuya nkulumbapo mbuketelo bwa Kyala.
116 Unko une mbapepo umwe i kindukimo. Une ngukéta
imigunda gyinu gĩswile ni ngano panja pala. Untu umwisulano
gwa ngano bwila gukwinama. Akamela akanini akaiyolo
kikwima mmwanya pala, nukwelela ukusyungutila ngati akene
kamenye filifyosa, akene kakaya nakyo ikyene mu ntu. Iyo
yo njila na ba miana bingi aba aba bikwinogona abene
balinakyo ikinywamu kyosa mu ntu gwabo, kangi nakimo mu
ndumbula yabo, palema. Untu umwikemo gwisakwinama ku
Maka, ukummwagania Yeso Kristi ukuya Mwanundumiana gwa
Kyala, nukwitika imbombo Syake.
117 “Kangi Umwene yo yulayula, mmayolo.” O, abene
bakummwagania Umwene, naloli, mbuyo bwa syambukulu.

Loli ikyene kikaya kindu kya syambukulu mma. Abandu
bikwima mmwanya nukuyoba, “O, une ngwitika Pentekosti,
akabalilo kako abene bãli nu kõneléla ukukulumba ni findu bo
ifyo,” kangi nukusingula u moto. Unnyambala uyu ikufwa ni
mbepo akabagila ukulungula nu moto unsinguligwe. U moto
unsinguligwe utikulungula. Kila kyo iki abene bãli. Ngimba
ikyene kyo fiki umwisyugu, lingaUmwene yo yulayulammayolo,
umwisyugu na bwilanabwila? Ugo go moto unsinguligwe.
Umwinitu yumo ikũma nubutalalifu, kuyoba, “Kéta ku moto
unywamu gula ugu abene bãli nago.” Fiki, kila kitikukulungusya
ugwe.
118 Iki abene bãbombile pa Pentekosti, iki abene bali nakyo ku
bwandilo bwa Lwitikano, uswe tulinakyo umwisyugu! Kangi
mwa nakalinga mumo Kyala ikufitendekesya ifindu mosa, kangi
i Kipanga kikwitugasya palikimo, u Kunyakiligwa kukwisaga.
Loli uswe tukutoligwa nukuya nu lwitiko ku bubumbulusyo
Bwakyala, kópe nukwene u Kunyakiligwa, panongwa yakuti
uswe tuniongotoligwe mosa, yumo injila iyi kangi yumo injila
yila. “Dokotala Gwakuti-na-gwakuti ãyobile Ilyene lyãli iki.
Ena, undumbilili gwangu ãyobile Umwene ãli Iki.”
119 Akabalilo kanandi aka kakindilepo, u nkikulu yumo ãyobile,
“Umwene yo nsyobi itolo.” Alinkuti, “U mputi gwangu ambulile
une lulo.”Une ngunyonywa umputi gwake angali isile ukusuluka
kuno kamokene, uswe angali tuketile yo ywani unsyobi. Ena.
Uswe twisakuketa yo ywani usyobi. Isaga kigela ikyene.
120 Apa komma kabalilo katali mma, mu Harlingen, Texas,
uswe twãli nu lukomano kula. Kangi abene bãli ni fimayilo
ifinywamu, posa panja mmagali ikilo kila akabalilo kako
une nãbukileko kula, balinkuyoba ukuti aba FBI bãli kula
ukumbika pabwelu une ukuya nsyobi. Polelo undindwana
unnini ãbumbulusigwe mmwanya mu Texas kula kubuyo bumo.
Umwene ãli pabutali mmwanya, kangi, une—une ngusakikisya,
ukufwana amamailosi elifu yimoyene, kubutali ukusyungutila
Panhandle. Kangi kuno kwáli kubutali pási mu Harlingen,
pási ku mpaka. Nkundwe Baxter isile, alinkuti, “Nkundwe
Branham,” alinkuti, “ugwe ukabubonamo siku u luko lwa
bufuluganiko pási pala, ukufwana abandu maelifu mana pamo
mahano.” Kangi alinkuti, “Kangi polelo, mosa ukusyungutila,
aba FBI bikwisa ukukõla ugwe pa kigemo ikilo iki, nukukubika
ugwe pabwelu.”

Une ndinkuti, “Ena, une naloliloli nhobwike isya ikyo.”
121 Alinkuti, “Ugwe umenye akalindwana kala aka
kãbumbulusígwe ikilo ikingi?”
122 Une nĩsaga kukãya ukufuma…ukubuka nkyumba
kyangu. Une ndinkupilika i kindukimo kikukúta, kangi
ndinkukelengania. Une ninogonaga ukuti lumo yumo
akomigwaga. Ikyene kyãli ndindwana. Kangi une ndinkukéta

kunyuma. Une ndinkuti…Kangi une nãgomokíle ku nyuma,
une ndinkuti, “Ngimba kitamisye fiki, Mama?” Kangi utwene
twãli tulindwana tubili twĩmile pala, ukufwana ifyinja kalongo-
na-fihano-na-fibili, kalongo-na-lwele mbukusi, yumo na yumo,
amaboko gabo ukusyungutila yumo nu nnine, bikukúta.
123 Alinkuti, “Nkundwe Branham!” Une nãmenye pala ukuti
abene bãlimenye une. Balinkuti, “Uswe, une nuntwele umwene
injila yosa ukusuluka pási kuno.” Alinkuti, “Umwene abagisenie
ukubuka ku nyumba ya basyuta’ntu.” Kangi u ndindwana ãli
mu lukomano lwangu ku Lubbock, Texas. Kangi alinkuti, “Une
nãmenye linga une ngutwalaga siku umwene ukusuluka kuno
kangi ugwe ubagile ukuya nalo u lwiputo ku mwene, une
ngwitika Kyala ikumbumbulusya umwene.”
124 Ena, une ndinkwinogona, “Lo lwitiko luki!” Kangi une
ndinkuyoba, “Ena, lilino, kalumbu, ngimba ugwe ubagile
ukuntwala umwene…” Kangi itolo pala une ndinkuti, “Ugwe
gwisile kuno mwigali ilya yelo ilya roadster, bule ugwe?”

Alinkuti, “Ena!”
Kangi une ndinkuti, “U mama gwako yo ndemale.”
Umwene alinkuti, “Uko ko kutalusya.”
Une ndinkuti, “Ugwe gwĩngile ku kipanga kya Methodisti.”
Umwene alinkuti, “Ikyo kyo katikati bwanaloli.”

125 Kangi une nãtile, “Pa nsebwe ukwisa, ugwe kifuki angali
upikwike. Ugwe nu ndindwana uyu mwasekaga akabalilo kako
umwe mwisaga ukusyungutila papa apene pãli sinda konkiriti
kangi sinda mabwe, kangi ugwe gwasyumbutukaga pa nguto.”

Umwene alinkuti, “Nkundwe Branham, ikyo kyo
bwanaloli!”

Une ndinkuti, “Kangi, ISI SYO IKUTI U NTWA, u
ndindwana uyu abumbulusigwe.”
126 Ilisiku ilikonge umwene õkyaga akaya mosa, ukubabula
aligwesa, ukubuka ukusyungutile isya ikyene. Ena, abene
bakalimmenye umwene kula, ukuti kali umwene ãli nkayilo kala
pamo mma. Kangi polelo i lisiku lila une…Nkundwe Baxter
alinkuti, “NkundweBranham,” alinkuti, “abalindwana bala bali
pási pala bikupangania ifyombo fyabo.” Kangi iki kyo kindu
kimokyene iki umwene akãmenye iki une nãmenye. Ihela syitu
syabukile ukusuluka pási. Une ngãlimmwitikisyemo umwene
siku ukuyoba isya ikyene. Loli yumo mwa balindwana bala
bãbikilemo amadola bamia lwele na mia yumo nkati mula—
nkati mula mukyãbupi ikilo ikitasi kila, kangi ukubika ubukabi
bula pamwanya. Lilino, umwene akãmenye, umwene akamanya
ikyene mpaka na mwisyugu, loli une nãmenye ikyene. Muketile?
Kila une…Kyala ãlimbulile une ukuti ikyene kikuyaga kanunu
mosa.

127 Kangi Nkundwe Baxter alinkuti, “Nkundwe Branham,”
alinkuti, “ugwe kinunupo unyitikisye une ndendeke ulukwabo
lwahela panandi.” Alinkuti, “Abene bãli nabo bamo mwa aba
apa ababumbulusyi Bakyala pási apa aba bo itolo bãkwabaga
abandu aba.”
128 Une ndinkuti, “Nakimo. Umma, nkulumba. Ugwe
utisakubombamo ikyene. Nkundwe Baxter, akabalilo kosa ugwe
kubomba ingwabo sya hela bo ulo, aka ko kabalilo kako ugwe
na une itolo tukuponania amaboko ga yumo nu nnine ukuya
bakundwe, une ngubukaga nimwene.” Muketile? Une ndinkuti,
“Ugwe kommaukubomba ikyo.”Une ndinkuti, “Kyala yomwene
ng’ombe pa fyamba elifu, kangi kilikyosaKyake. Une ndiGwake.
Umwene isakumbakikisyaga une.”

Umwene alinkuti, “Umma ndaga.”
129 Kangi ikilo kilakila umwene ãyobile, “Nkundwe Branham,
keta kuno. U munduyumo…Keta kuno! Apa yilipo i nevulupu
nkati muno, insita ngamu pa yene, yili na amapepala lwele na
limolyene ga madola mia yumo nkati mwake. Itolo isi uswe
tukulondigwa ukufikapo.”

Une ndinkuti, “Nkundwe Baxter.”
Umwene alinkuti, “Hobokela une.”

130 Polelo une nãmenye ukuti ãli ndindwana yula. Polelo pala—
pala i lisiku ilikonge, Nkundwe Baxter alinkuti, “Nkundwe
Branham, abene bali pási pala bikupangania imyenda gyabo,
bikukúta.”

Une ndinkuti, “Ngimba fiki fitamisye?”
Alinkuti, “Ugwe kinunupo bukaga pasi nukubaketa abene.”

131 Une ndinkubuka pási ku kyumba kũko abene bãli. Une
ndinkuti, “Ngimba kyo kyumba kiliku iki abene balimo?”
Une ndinkubuka ukusuluka kula nukukung’usya pa kifigo.
Une ndinkubapilika abene bikukúta. Une ndinkukung’usya pa
kifigo, kangi u ndindwana alinkwisa ku kifigo, umwene alinkuti,
“O, NkundweBranham, une nsulumenie fiyo.”Umwene alinkuti,
“Une mbelile kwa ugwe ulutamio losa ulu.”

Une ndinkuti, “Lutamio? Kitamisye fiki, kalumbu?”
Umwene alinkuti, “O, une mbegile aba FBI ukukufwima

ugwe.”
Kangi une ndinkuti, “O, ngimba uko ko kutalusya?”

132 Alinkuti “Ena.” Alinkuti, “Une ngusakikisya une mbikile
ubuketi ukukindilila fiyo nkaya ukusyungutila umwisyugu, na
filifyosa.”

Une ndinkuti, “Umma.”
133 Kangi umwene alinkuti, “Nkundwe Branham, aba FBI
bali kulakula, bali ukukilania kula, bikuya pakukubika ugwe
pabwelu ikilo iki.”



32 ILISYU ILIYOBIGWE

134 Une ndinkuti, “Ena, linga une—linga une ngubomba
kalikosa akasobi, une ngulondigwa ukubikigwa pabwelu.”
Muketile? Une ndinkuti, “Naloli. Linga ukulumbilila i
Nongwainunu kukulondugwa ukubikigwa pabwelu, ena, unko
uswe tubombe ikyene.” Muketile? Une ndinkuti, “Une—une—
une ngwitugasya ukwisila i Bangeli ili, kangi iki i Bangeli
ili litikuyoba…Ili lyo kwiponesya kwangu, papapa apa.”
Muketile? Kangi une ndinkuti, kangi umwene…

Umwene alinkuti, “Ena,” alinkuti, “Une nsulumenie ukuti
une nãbombile iki une nãbombile.”

Une ndinkuti, “Ugwe ukãbombilemo siku nakimo,
kalumbu.”

Umwene alinkuti, “Ena, ngimba ugwe utikutila ukubuka
ukukilania kula?”

Kangi une ndinkuti, “Umma.”

Umwene alinkuti, “Ena, aba FBI bali kula.”
135 Une ndinkuti, “Ena, une nali nabo abene bikwisa mu
lukomano lwangu pabutasi kangi abene bapindukaga.” Une
ndinkuti, “Tata. Al Farrar…”
136 Kaputeni Al Farrar, mwe bingi ba umwe mumenye isya
lupinduko lwake kumwanya kula mu Tacoma, Washington,
apokigwe, palapala pási ku buyo bwakutusulilako. Ikwisa mu
lukomano, umwene ãtile, “Une nunkongesisye u nnyambala
uyu ku fyinja fibili. Kangi une mbilike isya bukabi, kangi
une nãkiketésyaga ikyene, kangi nãbukile ukukinda kulikosa.”
Kangi alinkuti, “Ikyene kyo Bwanaloli, umwe mutikupilikisya
ku mumilisi ikilo iki, umwe mukupilikisya ku Bwanaloli.”
Alinkuti, “Yumo mwa banyambala bala mbupõlisi, ukuti une
nãli nu dokotala ukunketa u mwãna gwake nukuntuma umwene
ukukinda mu lukindi lwa lwiputo,” kangi alinkuti, “u mwana
ãbuligwe itolo katikati iki kyatamisye na kene, na iki kyãbonike
ku kene. Kangi alinkuti, ‘Mmasiku lwele akene kakugomokelaga
ku sukulu,’” ugwa mbungo ya polio. Kangi alinkuti, “Pisiku
lya lwele umwanike ãgomokile ku sukulu.” Alinkuti, “Une
nunkongesisye umwene ku fyinja fibili,” pankyeni pa bandu
maelifu kalongo. Pala ikyene kyo kyosa…Pala po ikifwani kya
ikyene, ndukomano lwa ku Seattle, mwa—mwa buku gwako.
Umwene alinkuti, “Une ngulonda umwemwesa ukumanya ukuti
umwe mutikupilikisya ku ubwaitolo bwa bwiputi bumo mma.
Umwe mukupilikisya u Bwanaloli.” Kaputeni Al Farrar. Kangi i
lisiku ilikonge une ndinkundongosya umwene kwa Kyala, kangi
umwene alinkwambilila u losyo lwa Mbepo Mwikemo, mbuyo
bwakutusulila, pási mbuyo ubunywamu panja pala.

Une ndinkuti, “Lumo u miana uyu isakubombaga kilakila.”

Polelo umwene alinkuti, “Ngimba ugwe kutila ukuya pala?”

137 Une ndinkuti, “Ukutila? Fiki, naloliloli umma. Naloliloli
umma. Ngimba une fiki njege gwalutende napápo u Kyala
ãlindumile une ukubomba ikyene? Umwene yo Mwene ikulwa
ubwite, komma une.” Polelo une ndinkuti, “Lilino, une ngulonda
mwesa ba umwe ukuya kubutali.” Kangi polelo…
138 Uswe tulinkubuka ukukilania ku lukomano ikilo kila,
u buyo bwaliswile mosa. Kangi u nkyungaji pala ikusõka,
alinkuti, “Ngindikigwa Branham, une mbapãlile abãna kalongo
aba kiMexico.” Alinkuti, “Kéta apa, ‘Ngindikigwa Branham
ukuyweluligwa ikilo iki na ba FBI, u mumilisi umwiputiputi,’”
pamo ikindukimo ikingi bo ikyo. Kangi alinkuti, “Ikyene kili
pa galigosa amagali gala. Ukusõsyapo…” Alinkuti, “Une
mbapãlíle abãna kalongo aba kiMexico, bikusõsyangapo ifyene
fyosa nukufibika pa bwa apa.” Alinkuti, “O, une ngwipilika
ngati linga une mbagíle ukunkóla u miana yula!”
139 Une ndinkuti, “Komma ukupasya, nkulumba. Kyala
ikunkõlága umwene.” Muketile? Une ndinkuti, “Ndeke itolo
umwene pamwene.”
140 Polelo umwene alinkwisa pala. Kangi ikilo kila akabalilo
kako uswe tukwingilaga, une ndisakwibwámo siku ikyene,
ukwenda mu kyumba kila. Une…Nkundwe Baxter ãlimbile
Itika Itolo. Umwene alinkuti, “Lilino, u Nkundwe Branham
ikuyoba ikilo iki ukuti uswe tusõke mu nyumba iyi.” Alinkuti,
“Une ngubukaga mu nyuma ku nyuma kubumalikisyo
nukwitugasya pási.” Umwene alinkuti, “Abene bĩtendekisye
ukunjwelula umwene ikilo iki apa pa kigemo.”Umwene alinkuti,
“Une numbwene umwene mu bwite ingafu nyingi, kangi ngẽtíle
Kyala ikwega u buyo bwa umwene.” Alinkuti, “Une—une
ngubukaga itolo ukwakwitugasya pási.”
141 Une ndinkufyuka. Une ndinkuti, “Une nãbalaga itolo
akakalatasi kanini apa ukuti kũko une nãyaga pakuyweluligwa
ikilo iki ku kigemo kuno.” Une ndinkuti, “Une ngulonda
ababombi ba FBI lilino ukwisa kunkyeni nukunjwelula une
pamwanya apa pa kigemo.” Une ndinkuti, “Une nimile apa
mu buponesyo bwa Nongwainunu; une ngulonda umwe mwise
kangi munjwelule une.” Une nãgũlíle. Une ndinkuti, “Lumo
abene bakafika apa na lilino.” Une nãmenye apa une nãli.
Umwene ãlinnangisye une nkyumba kyangu kwisilia, iki kyatigi
kibonekege, bo ngãli ngasumuka, umwe muketile. Kangi une
ndinkuti, une ndinkuti, “Lumo une ngugũlilaga itolo pakayabo
kanandi. Lumo uswe twimbe ulwimbo?” Kangi yumo alinkwisa
pamwanya pala nukwimba ulwapamwene.
142 Une ndinkuti, “Tata. FBI gwambombo, ngimba ugwe
uli nkati pamo panja? Une ngugũlila ukuti njweluligwe.
Ngimba ugwe ubagile ukwisa kunkyeni?” Nayumo alinkwisa.
Une ndinkuswiga ko kugu ikyene kyãli. U Ntwa ãlimbũlíle
une ukuti ikyene kyãli fiki. Ikyene kyãli balumbilili babili

abagomokela-nyuma, kangi une—une nãketesyaga. Une
ndinkugubona unsyungulu untĩtu mu nguto. Une nãmenye
pápo ikyene kyãli. Une ndinkuketa ukukilania kula, kangi
ugwene gulinkwendamulamula mmwanya nukubuka mmwanya
nkyumba kyakwipayika bo ulu. U nnyambala afwele i suti ya
bluu, yumo afwele imfubifu.
143 Une ndinkuti, “Binangu, akayapo nayumo FBI. Ngimba
fiki ifi FBI ali nafyo ukubomba nu kulumbilila i Bangeli?”
Une ndinkuti, “Naloliloli umma. Abene bakãli babombi ba
FBI babili ukunjwelula une. Loli, apa po kulipo ukuywelula,
pala abene bitugesye palapala mmwanya pala, bala balumbilili
babili palapala pala.” Kangi abene balinkwibilila pási. Une
ndinkuti, “Komma ukwibilila pási bo ulo mma.” Kangi babili
ba abene banywamu aba kiTexasi bayaga pakubuka pamwanya
nukubakamata abene. Une ndinkuti, “Umma, bakundwe, iki
kikayambombo yambili ni lilopamma, itolo itugasya kimyemye.
Kyala isakupakikisyaga isya ikyo.”
144 Une ndinkuti, “Lilino, bakundwe, keta, akabalilo kako
umwe muli pamwanya apo, ketela kubwa kuno.” Une ndinkuti,
“Linga…Umwe muyobile ukuti une nãli Simoni undagusi, pási
pa bulosi, une nãbalogaga abandu.” Une ndinkuti, “Linga une
ne Simoni undagusi, polelo umwe mwe banyambala ba Kyala.
Lilino umwe mwise pási pa kigemo iki. Kangi linga une ndi
Simoni undagusi, unko Kyala andike une mfwe. Kangi linga
une ndi nsololi gwa Kyala, umwe mwise pási kangi unko Kyala
abatike umwe mufwe. Lilino uswe twisakukétaga ywani yo
ntalusi pamo nsobi. Lilino umwe isaga pási. Uswe tukwimbaga
ulwimbo.” Ukusõka panja pa nyumba yila abene balinkubuka,
kangi uswe tukababonamo kangi siku ukufuma pala. Muketile?
Une ndinkuti, “Isaga kuno. Linga une ne Simoni undagusi,
unko Kyala ãndike une mfwe. Kangi linga une ne nsololi gwa
Kyãla, polelo Kyala isakubatikaga umwe mufwe akabalilo kako
umwe mukwisa ku kigemo iki. Linga une ne bwanaloli pankyeni
pa Kyala, Kyala isakubalekaga umwe mufwe pa kigemo iki.”
Abene bãmenye kanunupo. Uko ko kutalusya. Abene bãmenye
kanunupo. Abene bãpilike ukufuma ku mabuyo agangi. Uko ko
kutalusya. Polelo komma siku ukwinogona loli iki Kyala yo akãli
Kyala. Umwene ikwamula.
145 Lilino, uyu undosi gwa ku En-dor, umwene alinkukõlela u
mbepo gwa Samueli. Kangi Sauli alinkuyoba kwa Samueli.
Lilino, ugwe ubagile ukuswiga bulebule ikyo kibagile
ukubombigwa. Ikyene kikabagila ukubombigwa umwisyugu.
Umma, nkulumba. Panongwa yakuti, i lilopa lya ngambako ni
mbene lyãgũlílaga ku kabalilo ka kufwanikisigwa. Akabalilo
kako u nnyambala ãfwile amasiku gala…Balumbilili, ndula
une linga une ngwinogona Ikyene kyo kutalusya. Akabalilo
kala u mundu ãfwile, umwene ãfwile pási pa buponesyo bwa
kinyamana, kangi u moyo gwake gwãbukaga ku Paradiso.

Kangi kula umwene itugasysaga mpaka kila, ku i—ku i Siku
lya Butabulo. Kangi u moyo gwake gwali nkati mula.
146 Unko une nsimbile umwe ikibonesyo kinini apa. Balinga aba
babalile akapango kangu, pamo a kapango aka abene bãsimbile
ukufwana na une mu Reader’s Digest apa, ukusyungutila
mu ubufumusye bwa Okutobala, Novembala? Umma ndaga.
Ngimba umwe muketesisye mumo ikyo kyãyilile? Ngimba umwe
mwaketesisye, ukufwana imilungu mibili pamo mitatu pabutasi
pa apo, iki nyuzi ikukulumba ikifumuke apa iki kigeligwe
ukufuma ku kabalilo katali aka kakindilepo, umwene, Mama
Piper. Ngimba yumo aligwesa abalilémo kila, akapango ka
Mama Piper mu Reader’s Digesti? Ngimba ikyene kikaya
kihesya, mumo imbepo ibili sila…
147 Ngimba kabalilo kalinga aka uswe tuli nako? Komma loli
itolo panini. Une ndi malongo mabili ukufuma, itolo une
ngufimbilisigwa ukubopesya. Une mmenye umwe muli…Keta,
nhobokela une ku miniti yimo.
148 Umwe mumenye, pala bulipo—pala bulipo ubutungulu.
Buliko ubwanaloli nu butungulu ubwa kilikyosa. Linga une
ngukupa ugwe i dola yimo, kangi une nguyoba, “Ngimba yiliko
i dola innunu?” Kangi ugwe ubagile ukuyikéta iyene, iyene
yibagile ukuboneka kifuki fiyo bo i dola yanaloliloli pamo ugwe
ukabagila ukuyitika iyene. Ngimba uko ko kutalusya? Polelo
iyene yibagisenie ukuya naloliloli ikyakwegelela ikinunu.
149 Kangi linga Yeso ãtile imbepo sibili mmasiku gabumalikisyo
sikuyaga kifuki fiyo mpaka ikyene kikusyobaga na balabala
a Basaligwa linga kibagisenie, abandu abiputiputi. Lilino
kumbukilaga. Lilino, fikayako nafimo panja pala mu bene
ifyaiyolo fita-…fyu-…fitalele, fyumu. Panja abene bali itolo
nu bubumbe bwa bunyakyala, umwe muketile. Loli imbepo
sibili isi, imbepo isyanaloli, sikuyaga kifuki fiyo mpaka ikyene
kikusyobaga a Basaligwa balabala, mumo abene bãbombelaga
pa lubafu nu lubafu mmasiku ga bumalikisyo. Ngimba u Yeso
akãyobile ikyo? Umwene ãbombile.
150 Lilino ketesya, binangu, une nguyaga pakubasimbila
umwe ikibonesyo kinini. Une ngulonda mukéte kuno itolo pa
miniti. Kangi mbapo une ubipilikisye bwinu busitakuyabana,
panongwa yakuti une nguyaga pakubapa umwene
isyambupingamu, kangi polelo umwe mwisakukibonaga ikyene.
151 Lilino, mu Reader’s Digest, ikyene kyãsimbile pa mwanya
pala, une nãlimile panja pala, uswe twãli na bandu maelifu-
mabili-na-bamia-bahano-na-babili ukwiputiligwa, bimile
panja pala. Umwe bala akapango. Kangi u nnyambala ãlisile
ukufuma ku Canada, kangi umwene ãli nu ndumiana unnini uyu
ãsõkile ku kipatala kya Mayos’ kangi John Hopkins, i mbungo
imbibi ya bõngo iyi yakwabaga utuboko twake utunini nkati bo
ulu, kangi ukukwaba utulundi twake pási pa kene. Kangi abene

balinkuti, “Bukayapo bópe nubupãnje pamo nakimo kyãbagile
ukubombigwa.”
152 Polelo umwene alinkwega akene ukugomokela ku Canada.
Umwene alinkuti, “Une ngãli ngakyápígwa.” Umwe agaga
ubufumusye bwa Novembala ubwa Reader’s Digest, kangi
akene kikukoleligwa u—u—Ikiswigo kya Donny Morton.Kangi—
kangi polelo alinkuyoba ukuti i, nkati mula, ukuti i—ukuti u
nnyambala ãyobile, “Une ngakyapigwa ngãli, panogwa yakuti
une nummenye u mbumbulusi gwa lwitiko ugwa ngamu ya
William Branham, uyu abatendike babili ba binangu aba bãli
bamapuli kangi bakinunu ukuyoba nukupilika.”
153 Kangi abene balingolile ukugela ukunyaga kũko une nãliko,
mu—muAmerica. Kangi une nãli kula kuCostaMesa, California.
Kangi akene ko kapango, akabalilo kako umwemukubala akene,
itendekesyaga ukukúta. Akene kisakubongotola i ndumbula
yako. Mumo umwene ãbukile mu mfikoga sya matalala, na
filifyosa ifingi, nu mwanike yula! Umwene ãtile, “Gwandege,
Donny.” Alinkuti, “Lilino, uswe tukaponjoligwa mma.” Kangi
u ndumiana unnini alinkutoligwa nukusekelela, nubukafu,
umwene akomeligwe pási fiyo. Alinkuti, “Uswe tukaponjoligwa
mma, uswe tukuyaga pakunsuma Kyala. Uswe tukubukaga ku
nsololi gwa Kyala nukunsuma umwene.”
154 Popápo polelo abene balinkwisila ukukinda mmatalala.
Kangi abene kubumalikisyo balinkufika pási pala, kangi u
mãma isaga na bene, kangi abene bakãli ni hela isyakufwana
ukubuka pa ndege, polelo abene balinkungomosya u mãma.
Kangi u ndumiana nu gwise balinkufimbilisigwa ukwisa pa
bãsi, kangi mumo abene bãlyendile injila yosa ukufuma
ku Winnipeg, Canada, ukubuka ku Costa Mesa, California.
Kangi abene balinkwingila mula, basitahela, kangi u gwise
ayobaga isyakuti ãfimbilisigwaga ukusanusya amãbi pa kene,
undumiana unnini ali ni fyinja fihano-na-fibili pamo lwele
mbukusi, itolo nubupelelesye nsitabutuli. Kangi mumo umwene
akãbagile…alinkutoligwa ukuya nu lusako ukulya pamo
nakimo, kangi alinkuti u ndumiana gwake unnini uyu itolo
ãbagíle ukumpilika umwene ikuyoba. Kangi umwene ãbagile
ukuketa mumo amaso gake gabonekelaga, ukuti umwene ãli—
umwene ãgelaga ukusekelela, umwemumenye. Kangi ukumanya
ukuti umwene…Umwene ãmbulaga umwene ifyakuboneka
ifikindanekindani ifi umwene ãfibonaga, mula mu America.
155 Kangi akabalilo kako abene bãfikile mula, ku California,
abene bãyobile ku ntuli gwabwendelo, iki umwene ãlisile
ukwagana. Umwene alinkuti, “Gwisile ukwagana nu Gwakyala
fiki?” Kangi ikyãlilalusyo ikinywamu.
156 Ena, ugwe ubagile ukwinogonela iki America ãyobile isya
ikyene, umwe muketile. Muketile, ikyo kyo uswe, muketile,
“Uswe tuli bakomu fiyo! Uswe tumenye fyosa, umwe mumenye,

kangi kukayapo ukulondigwa ukutubula uswe kalikosa. Uswe
tulinakyo ikyene kyosa ikisimbigwe pási.” Muketile?
157 Polelo pala, polelo, “U Gwakyala fiki? Ukwisa injila yosa
ukufuma ku Winnipeg, Canada?” Fiki, abene binogonaga ukuti
kila kyãli kinyali.
158 Mulimosa, i kalatasi ya nyuzi yãyobilepo i—i ligali kangi
lilinkuntuma umwene ukukilania kula. Kangi umwene alinkuti,
bo abene bafikile ku lukindi, kũko ulwene lwãliko, yãyobile
abandu maelifu-mabili-na-bamia-bahano-na-babili bãgũlilága
ukwiputiligwa. Loli yãyobile, akabalilo kako abene baketile
ubulemale bo bula, undumiana ugwakuboneka-bunini, nu bãba
umpelakisa yula ni kitili afwele, ikijasi kyãke ikilepukano, yãtile
aligwesa itolo alinkukwepuka palubafu nukumpa umwene
ubuyo bwake. Akabalilo kake umwene ikutika i kigemo…
159 Ikyene kyo kulwana ni ndagilo ukusutania i kadi lya lwiputo.
Yumo ikufimbilisigwa ukwisa ku lukomano nukwega ikadi
lwako gwimwene. Linga ugwe ukamatigwemo siku mu lukindi,
kusutania amakadi ga lwiputo pa mundu yumo uyungi, i kadi
lya lwiputo likutagigwa. Muketile? Panongwa yaktuti ugwe
kufimbilisigwa ukwisa ukupilika i ndagilo nukumanya mumo
fikuti tukwambilila iyene. Ikyene kili kwa ugwe. Ugwe ubagíle
ukummwegela u mundu yumo uyungi. Ugwe kufimbilisigwa
ukwisa ukwega iyene gwimwene, ukuti ugwe upilike. Umundu
yumo unkulumba alinkuti, “Linga…Ena, une ndikwitika fiyo
mu kindu iki mma. Loli, lumo linga Umwene ikubumbulusyaga
une, une…” Ugwe kuketa? Kangi polelo ikyo kikupela
ukũmana pa kigemo, polelo abene itolo bikusalapo ikindu kila
bo ikyene kikafika kula.
160 Polelo bo undumiana ãlyandileko, pamo u gwise ãlyandile
pa kigemo, pankyeni pa bandu, Billy ãlindalusisye umwene
isya kadi lyake ilya lwiputo. Umwene akãli nalyo nalimo.
Alinkuti, “Polelo une nsulumenie, nkulumba.” Alinkuti, “Ugwe
kufimbilisigwaga ukugũlila.”
161 Umwene alinkuti, “Umma ndaga.” Alinkuti, “Une
ngugũlilaga.” Alinkuti, “Une ngwega ulusako lwangu bo
aligwesa abangi, kokuti.” Alinkuti, “Une ngãmenye une
nãfimbilisigwaga ukubomba iki.”
162 Kangi polelo une nãyobaga ku mundu yumo, ukwene
kwabonike ukuti une nãpilike ikyene. Une ndinkumbona u tãta
yula ikusõkapo, kangi une ndinkuti, “Ngimba kyãtamisye fiki?”

Umwene alinkuti, “Umwene akãli nayo i kadi ya lwiputo
mma.”

Kangi i Kindukimo kilinkuyoba kwa une, “Ntwala umwene
agomokele.”
163 Polelo une ndinkuti, “Ntwala umwene kuno.” Kangi u tãta
alinkwisa pamwanya, kangi amãsosi gikusuluka pasi pa kisyo

kyake, alondigwaga ukumwegwa. Kangi umwene—umwene
endaga pamwanya, kangi apa i Reader’s Digest yãyobile.
Muketile? Une ngãlãlwísye amãlãlúsyo nagamo, loli nãketile
mulamula nkisyo kya mwanike, ukukabula akanike kũko akene
kafumileko, akene kãtalile kãli ku Mayos’ Clinic, kangi fyosa
ifya iki kyatamisye na kene, na mumo kayilíle ububine akene,
na filifyosa.
164 Kangi polelo u tãta alinkwanda ukukúta, kangi alinkwanda
ukusõkapo. Kangi yãtile umwene alinkwanda ukusõkapo pa
kigemo, kangi umwene alinkusyumbutuka, umwene alinkuti,
“Uko ko kutalusya, nkulumba.” Umwene alinkuti, “Loli ngimba
u mwanike gwangu isakuyamo siku mumi?”
165 Une ndinkuti, “Ikyo une ngabagila ukuyoba.” Une ndinkuti,
“Itolo akabalilo.” Une nayibwene imboniboni yikuboneka.
Une ndinkuti, “Ugwe utikulonda ukwitika iki, panongwa
yakuti Mayos’ na Hopkins bosa-babili bayobile ubupanje bula
bukabagile ukubombigwa pa bongo bula, loli une ngukubula
ugwe iki ugwe ubombe. Ugwe, kilabo, ubuke itolo nu mwanike
uyu. Nkati mwa masiku matatu ugwe kuyaga pakwagana nu
nkikulua gwa nywili-nditu pa lukindi, kangi unkikulu yula
isakulalusya ugwe fiki kitamisye nu mwanike yula. Kangi polelo
umwene isakubula ugwe isya dokotala yumo unnini ugwankisu
panja apa uyu abagile ukubomba ubupanje, kangi ugwe
utisakwitika ikyene, panongwa yakuti aba Mayos’ bakakanile
akene kangi bãtile, ‘Ikyene kikabagiligwa ukubombigwa.’ Loli
ulo lo lwene ulusako u mwanike gwako ali nalo, ukwisila
mmaka ga Kyala, i kisa kya Kyala kangi u bupanje bula. Lilino,
linga ugwe kunyitika une ukuya nsololi Gwake, buka kabombe
mumo une ngukubulila ugwe.” Ukufwana nu kubika amãfilu pa
Hezekiya, na fyosa bo ifyo.

Umwene alinkuyoba, umwene alinkusyumbutuka kangi
alinkuti, “Ndaga fiyo ugwe.” Alinkusõkapo.
166 Amasiku mabili pamo ukongelelapo gãkindilepo, kangi
umwene ãli pasi pa lukindi ilisiku limo, kangi u nkikulu
alinkusegelela, alinkuti, “Ngimba fiki fitamisye nu mwana
gwako?”
167 Alinkuti, “Akene kãli ni—ni mbungo ya bongo.” Kangi
umwene ãkindililaga ukuyoba bo lula. Kangi, ena, abene—abene
binogonaga ikene kyãli nubusisya kinyali, umwe mumenye.
168 Polelo umwene alinkuyoba itolo mu maminiti manandi i
kindukimo kyãbonike pala. Umwene alinkuti, “Nkulumba, une
mmenye umunduyumo abagile ukubomba ubupanje bula.”
169 Umwene alinkuti, “Nkikulu, kéta, Mayo Brothers batoligwe
ikyene kangi batile ikyene kikabagila ukubombigwa.” Alinkuti,
“U nnyambala pamwanya apa ãmwiputilaga panongwa
ya ikyene, ugwa ngamu ya Nkundwe Branham.” Alinkuti,
“Umwene ãtendike ulwiputo ku mwanike.” Umwene alinkuti,

“Gũlila i miniti! Nywili-nditu, afwele ikikoti kya sũti ikifubifu.”
Alinkuti, “Yula yo yuyo.” Alinkuti, “Ngimba u dokotala yula ali
kugu?” Kangi umwene ãlimbulile umwene. Alinkummwegela
umwene kula kangi u dokotala ãbombile ubupanje, u mwanike
alinkuya kanunu.
170 Lilino, ako kisile ukwisila mu Reader’s Digest, umwe
muketile. Kangi aba Mayo Brothers bãlingolíle une nkati
pa malalusyo panongwa ya kila. Balinkuti, “Njindikigwa.
Branham, ngimba gwãbombile fiki ku mwãna?”
171 Une ndinkuti, “Nakimo. une ngãkapalamãsisyémo akene.
Une nãyobile itolo iki Kyala ãlimbulile une ukumbula ikyene.
U nnyambala yula ãpilikíle ikyene.”
172 Lilino, ikindu ikyakusekesya ukufwana ni kyene, ukufwana
imilungu mibili ukufuma pala, pamo imilungu mibili pabutasi
pala, pamo mitatu, mu Reader’s Digest, lumo umwesi kunkyeni,
akapango ka Mama Piper kakwisa ukusõka. Lilino, umwene
yo ndosi gwanaloliloli, pamo u ndagusi. Lilino, alipo yumo
ugwanaloliloli, kangi alipo yumo ikwegelela. Abene balinagwe u
nkikulu yula ukufuma 1897. Umwene ali nifyinja ukukinda mia
yumo mbukusi lilino, mu New York, bosa-babili…bamapuli bo
mbanda. I Reader’s Digest, bĩkwega…Une ngwinogona akene
kãlisile mula ukufwana imyesi mibili pamo u mwesi gumo
bo iyangu yikãli; kangi umwe mubagile ukukãga akene, mu
kubwandilo bwa akabalilo ka kugwamani. Tata. Baxter ãli nako
akene apa i lisiku limo. Linga une nãlinogwine isya ikyene,
ãngali une ndinagwe umwene…pamo ukumanya une nayaga
pakuyoba iki, une ãngali—une ãngali ndinakyo ikyene ni kyene.
Une mbagile ukutwala ikyene kwa umwe. Kangi kyakapele
akene ukufwana amani kalongi-na-mabili pamo kalongo-na-
mana. Umwene ãli itolo nkikulu gwapaliposa ugwapanyumba.
Kangi umwene alinkugogwa injosi i lisiku limo, akabalilo
kako umwene ikukubilwa, kangi umwene alinkwanda ukuyoba
ku bafwe. Kangi abene balinagwe u nkikulu yula paliposa
nkisu kyosa ikya pasi, kulikosa. Abene balintwele umwene
ku England. Ukusanusya imyenda gyake pópe, kingikingi,
nukuketa linga bwalipo ubusobi ni findu, kangi ukufika
ukukilania kula kangi ukwifisa u mundu yumo ni kyakwikinga
pa kisyo, u n’Griki, kangi ukukina mosa itolo ukuya bo
nnyambala gwa kiEnglishi. Kangi umwene ãlimbulíle umwene
fyosa ifya ikyene. Kangi umwene—umwene—umwene ãlondaga
ukukõlela yumo mwa banine abafwe.
173 Lilino, ikindu kimokyene umwene…Mosa nkisu kya pási,
kangi apa po Reader’s Digest yãyobile pala, apa ikilo nandi
isi sikindilepo, pamo imyesi iminandi igi gikindile, kimo mwa
findu fila fyayweluligwe. U nnyambala ãbagisenie ukufipa
ikiboko kyamisyuka ikya nna, kangi i lisiku ilikonge ikyene
kyasisimikisigwe mu koti ya bapõlisi ukuti umwene ãfipile
akayabo ka mwenda gwa kyambiko. Abandu bingi ukwegelela

undagusi! Abene bo bene aba abanini abaiyolo ababala
bitugesye panja pa lubafu lwa lukindi, aba bo bakaya balagusi
mma nukwandanukwanda. Abene bakaya nakamo loli begelela
abaitolo. Loli aliko undagusi ugwanaloliloli.
174 Kangi uswe twe bandu biputi, uswe tulinabo bingi
abakwegelela ku mbafu syosa ibili. Lilino kolaga kimyemye
ku maminiti manandi.
175 Lilino ketésya, yula u Mama Piper yo gwanaloliloli ndagusi.
Kangi inyuzi yãyobile, “Apa kilipo i kindu kimokyene iki
kibagile ukusisimikisigwa, ukuti, akabalilo kako u mundu
ikufwa, umwene akaya mfwe mma. Umwene ali nu bumi ku
buyobumo, panongwa yakuti u nkikulu yula ikukolela i mbepo
ukugomokela kangi ukuyoba ku bandu.”
176 “Lilino, ngimba umwene ikubomba fiki, Nkundwe
Branham? Ngimba ugwe kwitika ikyene?” Ena, nkulumba. Ili
Bangeli liyobile lulalula, iyo yo nongwa une ngwitika ikyene.
Kangi umwene yo gwa mõhesi. Ubwamwambepo nubukomu
bwa mõhesi. Lilino ketesya, lilino kéta ba babili bala.
177 Kangi polelo umwe mubagisenie ukuti mwãketile abakalata
bikupulululuka nkati kwa une, pala, napapo akapango kangu
kãkongile akãke. Ngimba ikyene kikaya kyakuswigisya ukuti,
itolo bo akabalilo kabumalikisyo kakãli kakĩsa, Kyala ãyobíle
i findu ifi? Kangi i Reader’s Digest yikufumusigwa mu njobelo
yiliyosa pasi pa mwanya. Muketile? Ketésya, ngimba ikyene
kikaya kyãkuswigísya utwene twãkongile kamo ku kanine?
178 Lilino apa bikwisa aba kalata mula, balinkuti, “Nkundwe
Branham, ikyo kikusisimikisya ugwe gwe nakimo loli
ndagusi.” Alinkuti, “Ikyo kikusisimikisya ikyene. Keta kuno,
ugwe gwãlimbulíle unkikulu yula kũko umwene ayaga
pakummwaga…Kéta u nkikulu uyu?”
179 Une ndinkuti, “Gũlila i miniti.” Une ndinayo kalata
gwa sikali panja, (nhobokela une), ukuti ndume ku bandu.
Une ndinkuti, “Bo bunini buki umwe balumbilili mumenye.”
Une ndinkuti, “Mbuyo bwa kõsya u mbili gwako, umwe
mukulondigwa amabongo ginu ukõsigwa.” Uko ko kutalusya.
“Umwe mutikuleka ukwinogona ifya findu. Umwe mutikugela
ukwinogonela ikyene.”
180 Iyo yo njila iyi abene bãbombile mmasiku agangi. Abene
bãlimbwéne Yeso. Abene bãménye Umwene ãbagíle…Umwene
ãmenye isyakubutitu sya ndumbula syabo. Umwene ãmenye isi
abene bãbombága bo lula. Kangi abene balinkuti, “Umwene yo
mwalafyale gwa misyétano. Umwene yo Belezebabu, unjoba-
lusako unkinda-bosa nkisu kya pási.” Abene bakãlekíle
ukugela ukwinogonela ikyene mosa, ukukéta ukuti yula ãli
Mwanundumiana gwa Kyala. Abene bakãli bamwambepo
ukufwana ukumanya ikyene. Ikyo kyo kyene, abene bãbala
pamwanya pa kindu. Naloli, Yeso abagisenie ukwisa mu

Yerusalemu, itogile pa mbunda, na fyosa bo ifyo, loli abene
bãketaga ku Bwisile bwa kibili.
181 Kangi ikindu kilakila umwisyugu! Abene bikulondesya
ukukilania pa kindu ikyanaloli. Aleluya! Uko ko kutalusya. Une
mmenye ukuti Kyala ali apa, pamusi apa, kangi une mmenye
une ngwega kingi ka kabalilo kinu, loli umwemukufimbilisigwa
ukukibona iki, mwinangu. Linga une ndisakukubonamo siku
ugwe kangi, ugwe kufimbilisigwa ukumanya iki imisyétano
gili, ugwe kufimbilisigwa ukumanya iki u Bwanaloli kangi
ubusobi buli. Kangi ikyene kyo kifuki fiyo, ugwe kufimbilisigwa
ukupagulania i kindu.
182 Lilino kumbukila, ikyene kitisakuyaga panja pala, i
kindukimo injila iyakukilania pa lubafu ulu bo ba Bafarisai,
pamo i kindukimo injila ukugomokela pa lubafu lula. Ikyene
kyo papapa pamwanya apa nkifigo, papapa pabupipi ikyene.
Ketésya ikyene. Lilino linga une ngukéta…
183 Unko uswe twege i nongwa sibili sila. Linga une
negile nukukupa ugwe i dola, lilino, linga une ngukupa
ugwe i dola yabutungulu. Uswe twisakubombela imbombo
ikyambupingamu ukuti umwe mubagile ukukibona ikyene.
Ikindu kyakwanda iki umwe mukubombaga, linga ugwe gwe
mundu nkomu, linga ugwe kupimba i dola nukuliketa ilyene,
ikindu kyakwanda, ugwe kulipamasya ilyene nukuketa iki ilyene
libumbigwe na fiki. Ngimba uko ko kutalusya? Ugwe kuketaga
iki ilyene libumbigwe ukufuma ku fiki. Ugwe kulondesyaga
ubusito bwake. Idola yabwanaloli yitikutendekigwa ukufuma
ku kalatasi, ilyene lyo kiyabo kalatasi nu mwenda gwa siliki,
umwe muketile. Kangi i kindu ikyakwanda, ugwe kukẽtága
untengo gwa ilyene. Ikyo kyo kibonesyo kyakwanda.
184 Kangi lilino unko uswe tumwege umwene u nkikulu ku
lubafu ulu; kangi twege u Ntwa ukukilania ulubafu ulu, uyu
ikubombela na uswe.
185 Lilino kéta, i kindu kyakwanda umwe mubagisenie
ukuketésya, kilikyosa…Ketesya akapango kinu. Mu fyinja
ukukinda malongo-mahano ifya kulagusya kwake, nukukõlela
imbepo sya bafwe, umwene nilisiku limolyene akanjobapo
Kyala, Kristi, ububumbulusyo Bwakyala, ubuponesya, Bulongi,
pamo nakimo. Fikayapo nafimo loli lusãlo nu butoyofu mu
kyene.
186 Loli ukukilania ku lubafu ulu, ikyene kyo kingikingi
Kyala, Bulongi, Kwisa kwa Yeso, bubumbulusyo Bwakyala,
maka ga Kyala, buponesyo. Keta ku ntengo gwa ikyene.
Umwe mutibabona abalagusi na balosi panja ukulumbilila i
Nongwainunu. Ngimba kitamisye fiku na bandu?Mwe! Ketésya!
187 Kangi ikindu ikyanaloli ukubomba, linga umwe mukulonda
ukusyagania pamo ilyene lyo dola ugwanaloli pamo mma, linga
ilyene likuboneka fiyo bo ilyene, ega imbalilo ukufuma pa lyene

nukulituma ilyene ukugomokesya kumbumbi. Kangi linga silipo
imbalilo pala isi sikufwanikisania na sila, yilipo pala i dola ya
siliva yikugũlila ilyene. Ngimba uko ko kutalusya?
188 Ena, polelo, nkundwe, ega iki umwene ãbombile
nukukyegeka ukubomokela ku i Bangeli, ugwe kwisakusyagania
ikyene kyo ndosi gwa ku En-dors.
189 Kangi ugwe egaga iki kili apa, ugwe gwisakukyaga
ikyene ukugomokela, ikyene kili pa Buku muno mu Bubumbi,
“Yeso Kristi yo yuyo mmayolo, umwisyugu, na bwilanabwila.”
Naloliloli, imbombo Syake silasila! Umwene akãbukile nusãla
nu bomba ubutoyofu na bandu. Ikyene kyãli ku bununu bumo,
ukutula u mundu yumo, ukubalongosya abene kwa Kyala.
Ameni! Une ndikwiyobela “ameni” kwa nimwene mma, loli
ameni kokuti “mo siyilege isyene.” Kangi une yone…Une
ngwitika Ikyene. Une mmenye Ikyene kyo Bwanaloli.
190 Lilino ketesya, apa umwe mulipo. Lilino, nakalinga lilino,
panongwa yakuti une ndikulonda ukubakyunga umwe kangi
mma.
191 Apa, unko tupe ikyakubonesya kinini apa, akakubonesya
kambwinogonelo kanini. Apa kalipo akasoko papapa
ukukinda apa, papapa ukusuluka ukukinda injila iyi,
ukwisa ukukinda mbumi. Lilino ketesya. Ugwene nkolofwa.
Mbapo une ubupilikisyo ubusitakuyabana lilino, ukuti umwe
mungapondwaga iki. Papapa ukusuluka bo ulu. Lilino, mu
kakolofwa akanini aka apa bikwitugasya abandu aba bikufwa,
umwe na une. Lilino, nkati mula, unko uswe tukéte iki ikyene
kili. Ikyene kyo kilundiko kya butoyofu na kilikyosa ikingi,
loli apa na apo ugwe kwisakuketaga ubwelu. Ugwe kuketa
ubutitu ni ngindi, ikyo kyo lusãlo nu kwendendeka, imisyétano
ukwega abandu. O, abene bikufwala kanunu, mwe, kangi
balwiho lwapamwanya mumo abene babagile ukuya, basukulu
bapuputigwe, loli pópe mõhesi. Loli balimo abapãpigwe-kabili
bĩtugesye nkati mula.
192 Lilino, abandu aba mu nkolofwa ugu bikukwabigwa
ukufuma ku mbafu sibili isyakukindana. Lilino, pa lubafu ulu
ukubuka injia ya ku bwa kuno, kuliko u butatu. Kangi pa lubafu
ukubuka injila iya ku bwa kuno, kuliko u butatu.
193 Lilino, akabalilo kako, lilino ubuyo bwakwanda, pa lubafu
ulu, yo myoyo gya baniongafu, akabalilo kãko u mundu ikufwa
umwene ikubuka mbuyo ikugũlila u bulongi. Yeso ãbukile
nu kulumbilila ku myoyo gila igi gyãli mminyololo kula.
Ifyakukonga fyo misyétano. Ikyakukonga, yo mõhesi mu gehena.
Ukufyuka mmwanya, ikyakwanda, lilino, bala nkati mula
go misyuka gya bandu bafwe aba bakapindwikemo. Abene
bikugũlila u Bulongi. Ikindu kyene iki abene bamenye kyo
butoyofu kangi iki abene bãbombile.

194 Lilino, pamwanya pala, a Bakristi aba bikuhahigwa ni
findu ifya ku Pamwanya. Iki kyo kyambupingamu. Pa mwanya
apa po u Nsyuka ugungi, u Nsyuka Mwikemo, u Nsyuka gwa
Nnyambala, Kristi Yeso. UMbepoMwikemo, uMbepoMwikemo
ikuhaha i Kipanga Kyake mbulagili ubu ubwa aba bikufwa.
195 U mõhesi, ukwisila mu ba mbepo aba ikuhaha u mundu.
Lilino, keta, ikyakukonga bo Bandumi. Ikyakukonga yo Kyala.
Lilino, aligwesa ugwakufwa apa ikuhahigwa na kimo mwa fisu
ifi. Umwe muketile iki une ngusanusya?
196 Lilino iki u nkikulu yula ãbombile, umwene abongotwile
ukubukambulagili bula. Kangi umwene ikuyoba ku banyambala
abisusigwe-nimisyétano aba bãli, kubwandilo, mbepo sya
bandumi abagwe bala aba bakapindwike mma ku nyuma
kula ku bwandilo, kangi balinkwitikisya ubundu bwabo ukuya
bwisusigwe ni fyene. Kangi abene bikugũlila u Bulongi.
197 Kangi aba ukukilania kuno bikihahigwa kangi bapãpigwe
kangi nu Mbepo gwa Kyala. Kangi u mõhesi ali na basololi bake,
kangi Kyala ali na Bake. Muketile ifi une ngusanusya? Ulwene
lo luhaho, kangi pala use tukubuka. Ima ukupagulania ikyene.
Yeso, akabalilo kako Umwene ãli pa kisu…
198 Lilino, umwisyugu, umwene akabagila ukubongotola
mbulagili bula kangi ukwega u nnyambala ungolofu ukufuma
mbulagili bula. Umwene alinkutoligwa ukubomba ikyene,
panongwa yakuti abandu abagolofu bakaya mula mma kũko
abene bwila bãliko, mu Paradiso. Umma, nkulumba. Paradiso
ãmalisígwe, akabalilo kako i Lilopa lya Yeso lyãkisosisyépo
ikyene. Kéta kuno. Mwe!
199 Linga une mbagile ukwinogona mumo ukuti Yeso, akabalilo
kako Umwene ãfwile, Umwene ãbukile ku myoyo igi gyáli
mminyololo. Umwene ãfwile, u ntulwanongwa, ukumanya nu
butulwanongwa nabumo, loli u butulwanongwa bwitu bwãli pa
Mwene. Kangi Kyala, panongwa ya mbibi Syake, alinkuntuma
Umwene ku gehena. Ili Bangeli lyãyobile, “Umwene ãbukile
nukwakulumbilila ku myoyo.”
200 Abandu bamo bikuti, “Nkundwe Branham, une ngutoligwa
ukukipilikisya ikyene.” Bãtile, “Yeso ãsyukile pisiku lyãbutátu.
Umwene ãfwile Kihano pamusi kangi ãsyukíle pa Ndungu
ndubunju, fiki, Umwene ãfwĩle itolo i lisiku limolyene.”
201 Umwene ãyobile, “Nkati mwa kabalilo kala,” kabuno
Umwene ãli Lisimbo limolyene mwi Bangeli, ili Umwene ãbagíle
ukwimapo. Kabuno, Davidi, u nnyambala uyu ãgomokíle pĩtási
pake, loli umwene ãpokigwe, loli u nsololi pási pa bupakigwe
bwa Kyala, alinkuti, “Une ndisakuguleka u moyo Gwake mu
gehena, somma Une ukwitikisya u Mwikemo Gwangu Yumo
ukuketa ububole.” Kangi umwene ãmenye, amasiku matatu ni
kilo itatu, u mbili gula ãngali gukuyaga mu bubole. Kangi

Kyala ãbombile ubuyobi ku nsololi, “Umwene ãtisa ukububona
u bubole.”…?…[Ubuyo ubusitakandu pa tepi—Nsimbi.]

Aleluya! Umwene ãlyegile i Lisyu lya Kyala. Umwene
ãponjwile Sétano, akabalilo kosa, pa Ilyene. Umwene áponjwíle
u bufwe, pa Lisyu lya Kyala. Aleluya! Umwene áponjwile u
bufwe. Kangi akabalilo kako abene bãlingogile Umwene, kangi
Umwene ãfwíle, u ntulwanongwa, i mbibi syangu kangi i mbibi
syako pa Mwene, Umwene ãbukíle pási, une mbagile ukunkéta
Umwene ikukung’usya pa kifigo kila pala.

Kangi i myoyo imiyonge gila gikusóka panja kangi gyãyobíle,
“Ena, Ngimba Yuwe Ywani Ugwe?”
202 Umwene alinkuti, “Nongwa ya fiki umwe mukãlimpilikíle
Enoki? Nongwa ya fiki umwe mukãlimpilikíle bala abangi
abasololi aba bãlumbilíle?” Abene bãpikigwe. “Une ne
Mwanundumiana gwaKyala uyu akabalilo kamo nãli mumi. Une
ndinafyo…Ililopa Lyangu lyõníke. Une nisile ukubabúla umwe,
Une mfwanikisigwe, ifi abasololi bãyobile Une ngubombaga.”
Mulamula ukindilila ukukinda imisyétano, mulamula mu
gahena, ukwega ĩfungulo sya bufwe na gahena ukufuma
kwa mohesi, ukugapayika agene pa lubafu Lyake, ukwanda
ukugomolela pamwanya. Aleluya!
203 Kukwisa ukuya ndubunjubunju. Aleluya! Unko uswe
tung’wale akakubonesya kanini apa. Ndubunjubunju, kilipo
ikibugutila ikingi kilambalele ukukilania apa mu Paradiso.
Abene bakaya kula mma lilino.
204 Lilino, umwe mwe banywamu binangu ba Katolika mwe
mukwitika mu kwimilila-pakati kwa bĩkemo. Linga umwe
mukuyoba ku mwikemo nkipanga kyinu, u nnyambala yo
ntulwanongwa, umwene ali mu gahena, pamo—pamo ikugũlila
kwisilya ku bulongi bwake. Kangi linga umwene ãli mwikemo,
umwene ali ndwimiko lwa Kyala kangi akabagila ukugomokela.
Uko ko kutalusya. Une mbagile ukusisimikisya ikyo. Ililopa lya
ngambako likãbagíle ukusõsyápo u butulwanongwa, loli i Lilopa
lya Yeso lyasõsísye i mbĩbi.
205 Une mbagíle ukumbona Yeso ikufyuka mmwanya ukubuka
kula kũko, Paradiso, aliko ugwaiyolo Abrahãm, Isãki na Yakõbo,
na bene nkati mula, Samueli na bosa abangi ba bene nkati
mula. Unembagile ukumpilika Umwene ikukung’usya pa kifigo.
[Nkundwe Branham ikukung’usya pa kigemo—Nsimbi.] Ameni!
O, une ngukigana iki. Une ngufikapo palapala…ngwipilika
mu luko lwa bwiputi lilino. Une mbagile ukumbona Umwene
ikukéta ukukilania kula. Une mbagile ukumpilika umwene
ikuyoba, “Ywani ali panja apo? Yo ani Umwene pala?” Umwene
alinkuti, “Une, uyu yo Abrahãm ikuyoba. Yo ani Umwene?”
206 “Une ne Luyungu lwa Abrahãm.” Ameni. Une mbagile
ukumbona Abrahãm ikwisa pa kifigo, ukwigula i kifigo kila.
Umwene alinkuti, “Une ne Luyungu lwa Abrahamu.”

Daniele ãtile, “Kéta kula! Pala lilipo i Libwe ili une
nãlibwene libũtigwe ukufuma ku kyãmba.”
207 Une mbagíle ukumpilika Ezekieli ikuyoba, “Pala Umwene
alipo! Une nãlimbwene Umwene, ukuya bo lufumbi pasi pa
malundi Gake, amabingo gikwenda, akabalilo kako i ng’osi
inyambala…syãkubíle amaboko gabo, amãni, kangi agene gosa
gãywẽgíle.” O, unembagile ukubabona bala abakindane kulamu
Paradiso, bikungũlila Umwene.
208 Une mbagile ukumpilika Umwene ikuyoba, “Mwe isa!
Ukwene kukupanda ubwelu bwa lisiku pa Yerusalemu. Uswe
tukufimbilisigwa ukusoka panja pa kuno. Uswe tukufyuka
mmwanya, panongwa yakuti umwe mwãsubíle mu lilopa lya
ngambako ni mbene, mukugũlila akabalilo ka Lilopa Lyangu.
Loli Ilopa Lyangu lyõníke kula pa Kalvari. Une ne mwisa-
mumbili Mwanundumiana gwa Kyala. Ifyakumeleligwa fya
butulwanogwa fyosa fihõmbígwe. Uswe tuli pa njila yitu
ukusõka panja!” Aleluya! Lwimiko kwa Kyala!
209 Unembagíle ukumbonaAbrahãm ikunkola Sarah pa kiboko,
kangi apa abene bikwisa, palapala panja! Mwa Matai 27,
akabalilo kako umwene ãsõkíle panja, une mbagile ukubapilika
abene bikwima panini ukusyungutila Yerusalemu pala. Kangi
ikindu kyakwanda umwe mumenye, une mbagile ukumbona
Kayafa na bala bimile pa lukindi, bikuyoba, “Abene bikumbula
u miana yula asyukile. Yoba, yo ani u miana yula ikubuka kula;
u mwinitu unkeke yula, undindwana unkeke yula?”
210 Bakaya bakangale kangi mma; yula ãli Abrahãm na Sarah.
Kangi abene balinkuyonga. Abene balinkuketa, “Umundu yumo
ikutuketesya uswe.” Abene bãbagíle ukusimilila mumo Umwene
ãbukile ukukinda nkibumba, u luko lulalula ulwa mbili.
Aleluya! Butalusye. Apa bo basololi bosa na bala, bikwenda
ukusyungutila, bikukẽtésya ukusyungutila nkaya.
211 Kangi Yeso alinkulongolela mulamula ukukinda mwanya
nkati, pamo mmwanya pa ndondwa, mwesi, amabingu,
nukulongosya unkamatigwe ukukamatigwa, ukupa ifikungilwa
ku banyambala. Yeso ikwitugasya umwisyugu ku kiboko
ikitalusye ikya Tãta, ukufyuka pamwanya pala, ukwitugasya
pási, mpaka bosa abalugu Bake batendekigwege kyakubika a
malundi Kyãke.
212 Kangi umwisyugu, gwe mpala mwinangu Gwakikristi,
imisyétano gikubomba imbombo akabalilo kosa. Kangi u Mbepo
gwa Kyala ikwendendeka palapala panja, kubungi, ukulwana ni
kyene akabalilo kosa. Aleluya! Apo po umwe mulipo. I kalatasi
sya nyuzi na madaijesi na kilikyosa ikingi kikufumusya ikyene.
Abene bikuketésya ikyene. Abene bikutoligwa ukukibona iki
ikyene kili. Ngimba ikyene kyo fiki? Ikyene kyo nsyungũlu-
ngãnila ugwa kibonekesyo ikikulumba iki kikwisa lululu ulu,

pakati pa Kyala na mõhesi. Yaga pa lubafu lwa Kyala kangi yaga
nnunu mundumbula syinu. Ameni.
213 Papapa kukaya patali mma une nãli pamwanya mu Toledo,
Ohio, nguya nu lukomano. Une nguya pakwigala.
214 Umwe mukukibona iki une ngusanusya isya misyétano?
Igyene gikubomba. Igyene gyo miputiputi fiyo, itolo gyópe
miputiputi! O, igyene gikubuka ku kipanga u Ndungu guligosa,
ukwandisya i Lwikiko lwa Batumigwa, kangi ukwimba u
Lwimbo-lwipũto. O, mwe, itolo ukuya biputiputi mumo abene
babagile!

“Nkundwe Branham, ngimba ugwe kusanusya ikyo kyo
Bwanaloli?”
215 Uyo yo luko lwa mbepo uyu alimpayike Yeso Kristi pa
kikohekano. Kangi Yeso alinkuti, “Umwe yomwe ba tata gwinu,
mõhesi.”
216 Lilino bamo mwa bene balinkuti, “O, Russia yo
ndugugwakristi.” Nasiku! Russia akaya yo ndugugwakristi.
U ndugugwakristi ikuya pakuya mwiputiputi fiyo mpaka ikyene
kisakubasyoba balabala a Basaligwa linga kyabagisenie.

Kumbukilaga, Kyala ikwega u mundu Gwake, loli siku u
Mbepo Gwake. U mõhesi ikwega u mundu gwake, loli siku u
mbepo gwake. Lilino, pala abene bali. Ifwanikisyaga gwimwene.
Une ndininongwa pene panongwa ya Bwanaloli.
217 Imisyétano, pambombo! Mmayolo, une nali ni fyene
mbulagili bwa bupalamasigwe. Umwisyugu, une ngubabonesya
umwe mbulagile ubwa bwiputiputi, kuko igyene gili mbulagili
bwa bwiputiputi. Kuko igyene gili panja kwisilia, gikukõleligwa
kansa, kangi abene bikukõlela iki, kila, kangi ikingi, loli
une nsisimikisye kwa umwe, ukwisila mwi Bangeli, igyene
misyétano. Lilino, ukukilania kuno, umwisyugu, apa igyene gili
kangi mbulagili bwabwiputiputi, bwiputiputi fiyo, banyiputo
fiyo.
218 Linga ugwe kwandaga, nkundwe, kangi kwinogona. Kaini,
bu bwandilo bubo bwa ikyene, ãli mundu umwiputiputi
fiyo. Esau ãli mundu umwiputiputi fiyo. Yudas ãli mundu
umwiputiputi fiyo. Ubwene bo bwiputiputi. Ikyene kikaya kisu
kyapanja mma. Ikyene kyo itolo nkati mula. Ketésya ikyo,
bufũndamisyétano! Lumo pĩtasipo panandi, akabalilo kamo,
une mbagíle ukufika ku kyene ukongelelapo panini. Uswe
tukuya bakãbíle.
219 Komma ukuntaga yumo. Ganaga aligwesa. Linga ugwe
ukabagila ukugana ukufuma ku ndumbula yako, kokuti Kristi
akaya na ugwe.
220 Ku Toledo, Ohio, une nãbukile mbulyelo ubunini. Une
nãlyaga pa buyo bumo, ubuyo ubunini bwa Dunkard, ubuyo
ubunini ubumogi. Abene bãli banunu fiyo. Pamusi pala abene

bãli nu kwigala, ukubuka ku sukulu ya Ndungu. Kangi
akabalilo kako abene bãbombile, une nafimbilisigwe ukubuka
ukukilania u lukindi, ku kabuyo akaiyolo akanini akankisu,
kangi une ndinkwingila nkati mula. Kangi une mmenye ukwene
kusingigwe ukupũnana mu Ohio. Kangi apa ãlimíle u nsikali
gwakisu ni kiboko kyake ukusyungutila u ndindwana, ikiboko
kyake kĩpayike apa pa nsana gwake, ikukina amakina ga
kwingisya ihela. Indagilo sya kisu ni kikolo kyitu, syosa sibukile.
Kipelakisa!
221 Une ngusubila pa Kristi Ibwe ilikafu, une ngwima, ifisu
fyosa fyo misanga yãkwibila. Nakimo ikingi kisyele. Uko ko
kutalusya.
222 Une ndinkukéta kunyuma kula, kangi kula ãliko u nkikulu
unkeke ummogi, pamo ugwa fyinja mwakalongo, kalongo-
na-lwele-na-kimo, kalongo-na-lwele, kalongo-na-lwele-na-
kimo mbukusi. Kangi iki abene bãbombaga, abalumiana
bala kunyuma kula ukusyungutila i mesa, ikyene kyãli
kyãkinyanyasi. Une ndikwitugasya pási pala. Kangi lilino ku
buswigo bwangu, nitugesye pala pápo u nkikulu ãsegelelaga,
ãyobile, “Ngimba ugwe kuyaga ni kikota?”

Une ndinkuti, “Ndaga ugwe. Une nãlondaga ikyakulya kya
kalembusya.”
223 Kangi itugesye nkikota, apa alitugesye unkikulu unkangale,
unkusi bo yu mãma gwangu, malongo-mahano-na-fihano,
malongo-mahano-na-lwele mbukusi. Umwene ãfwele tubile twa
mienda gyabusitakyala tula abene bikufwala.
224 Abene bikwiyobela ukuti ikyene kyo kinunu. Sayansi
yikuyoba, “Ugwe usyutil’untu.” Naloliloli, ikyene kikaya.
Ugwe itolo kulonda ukubonesya ubwasi bwako. Ikyene kyo
kyasoni, ikinyanyasi. U dõna akabagila ukugifwala igyene mma.
Unkikulu abagile, loli u dõna akabagila.
225 Kangi popápo, polelo pala abene…pala umwene alitugesye
pala. Umbili gwake umpelakisa gwãsepetwike. Umwene ãpakile
uluko lwa ilangi munyobe iyi yabonekaga-ngesefu, kali umwe
mukukikolela ikyene, pa milomo gwake. Kangi ukutumula kwa
nywili panini ngati nnyambala, isi sikãpesígwe mosa; iki i
Libangeli lyãyobile, ikyo kyãli kikosyasoni. Kangi unkikulu,
unnyambala yula…
226 Ili Bangeli yikwiyobela, linga u nkikulu ikutumula
i nywili syake, u nnyambala ali nu bwabuke ukunkãga
umwene mbusõsye, panongwa yakuti umwene akaya
gwabwanalolindumbula yake na yumwene. Uswe
tukufimbilisigwa ukwisa pási nukulumbilila i Bangeli apa
gamo mwa amasiku aga. Alinkuti, “Linga umwene ikutumula
inywili, umwene ikuywelula untu gwake.” Linga umwene yo
nkosyasoni, umwene abagisenie ukusosigwa. Ugwe ukabagile
ukwega uyungi, loli ugwe ubagile ukunsosya umwene. Whuu!

Miana, kila, kila kikubuka mbukafu, une mbagile ukwipilika
ikyene. Loli ikyo kyo Bwanaloli.
227 O, kwãlisibíle ukuya, uswe twáli ni kyene mbulagili
bwa Mbepo Mwikemo, loli uswe twãlikilisye pási ubujengo
bwa kibaga. Abakundwe baiyolo bãlisibile ukuyoba, “Uswe
twĩkilisye pasi ubujengo bwa kibaga, uswe tulepepekile nu
butulwanongwa. Uswe twĩkilisye ubujengo bwa kibaga, ing’osi
sisokile, loli imbene singile bulebule?” Umwe mwĩkilisye
pási ubujengo bwakibaga. Ikyo kyo iki kyãli lutamio. Umwe
mwĩkilisye pási ubujengo bwakibaga, ikisu ni kipanga
fifulugenie palikimo. Itolo bo baMoabu na fyosa bo ifo, kangi
Balamu, na mumo umwene eganaga nkati myabo, ikyo kyo
katikati itolo ikindu kilakila umwisyugu. Kangi i kipanga kyo
kyosa kibwapulígwe, kangi i ngulilo ya kiPentekosti yo ngulilo
ya Laodikiya, iyi yikuya ndungufu, kangi yikufunyigwa na
kanwa ka Kyala. Kangi ukufuma ku kibugutila kyosa, Kyala
ikukólela abasyale Bake, ikummwegela Umwene Kukãya, ikyo
kyo katikati kitalusye, katikati, ukukinda mu busyuke.
228 Kangi pala umwene ãlipo, itugesye pala, imilomo gipakigwe
ikisyo kyake mosa, kangi ikyene kyali mosa bo ulo. Kangi
umwene ãli na iki apa ifindu ifititu pamwanya pa fisige fyake,
kangi umwene ãsokaga amafuke, agene gasululukaga pási.
Kangi ikindu ikipelakisa ikyaiyolo lumo ãli na bisukulu. Kangi
umwene ãlitugesye pala na banyambala babili abakangale,
kangi yumo mwa bene afwele ikitambala ikinywamu ikyaiyolo
ukusyungutila amakosi gake, kangi ikyene mu Juni, itugesye
pala. Kangi umwene unnyambala alinkusumuka, kangi ãli mu
luko lumo ãnwaga, kangi umwene unkikulu ãnwaga, yópe.
Kangi umwene unkikulu ãkelenganiaga.
229 Une ndinkwinogona, “O Kyala! Kyala, ngimba fiki Ugwe
itikusyula i kindu ukusosyapo pa kisu? Nongwa yafiki Ugwe
utikubomba? Ngimba u nnini Sharon gwangu ikubomba…
Umwanike gwangu unnini, unnini gwangu Sarah kangi unnini
gwangu Rebekah babagisenie ukuswiligwa mu ngulilo yila,
ukwisa ukwagana ni findu bo fila?” Une ndinkwinogona, “Kéta
panja apa mbwangalilo ubu ni findu, kangi ifi fikubombigwa.”
Une ndinkwinogona, “O Kyala! O, une nhobwike Ugwe
gwãlimmwegile u Sharon linga ubwene bwãli bwigane Bwako.
Ngimba unnini Rebeka gwangu kangi unnini—unnini Sarah
babagisénie ukuswiligwa pási pa findu bo fila?” Ifi, kangi
abandu bala bikufikõléla ifyene…bikwimba mu kwaya na
filifyosa. Kangi une ndinkwinogona, “Ngimba ikyene kila
kikaya kikosyasoni?” Une ndinkwinogona, “Kyala, ngimba
ubugolofu u Bwikemo Bwako bubagile bulebule ukwitikisya
ikyene? Kikuboneka ngati ubugasi bwabwikemo Bwako
bubagile ukupululuka panja pala kangi—kangi ukupufula ubuyo
ubu mosa.”
230 Kangi une ndinkupilika u Gwandumi gwa Ntwa, alinkuti,

“Isaga palubafu.” Une ndinkwenda pa bwa pala. Kangi
bo Umwene amalene na une, une nalipilike ukuya mundu
unkindane. “Ngimba ugwe kunkola ububibi umwene buki?”

Une ndinkuti, “Kéta ku kila, mumo umwene ayilile.” Kangi
apa kyo iki Umwene…
231 Une ndikuyibona imboniboni. Une ndikukibona ikisu bo
ulu, ikisyungutile, ikisu ikingi. Loli ikisu iki apa, ikyene kyali
ni kipingafula ukusyungutila ikyene, kangi kila lyãli Lilopa
lya Kristi ili likupakikisya ubukalale bwa Kyala. Umwene
alinkutoligwa ukuketa pa kila, Umwene—Umwene abagile
ukubongotola i kindu lululu lilino, panongwa yakuti Umwene
ãtile, “Ilisiku umwe mukulya ukufuma kula, ilisiku lila umwe
mukufwa.” Polelo Umwene abagile ukubomba ikyene.
232 Pala une ndinkwinogona bo ulu. Une ndikwibona nimwene.
Palema nalinga une ngabombile kila, loli une nãli nsobi,
mulimosa. Kangi polelo i Lilopa lya Yeso Kristi likubombela
kwa uswe ukuya bo kyakukinyilamo. Muketile? Ikyo, akabalilo
kako une ngonanga, imbĩbi syangu sikuntika Umwene kangi
sikufulasya untu Gwake umpala, kangi une nãbagíle ukugabona
amãsosi ni Lilopa likusululuka pási. “Nhobokelaga umwene,
Tãta, umwene akamanya iki umwene ikubomba.” Kangi
une nãbombaga i kindukimo ikingi kangi ukutika Ikyene.
“Nhobokelaga umwene, Tãta.”
233 Linga ikyene kyalimpndilwémo siku Umwene, une angali
mbongotoligwe. kangi linga une ngãlitikemo siku ilipyana
Lyake, kangi ilisiku umoyo gwangu gukwelela ukukinda kila,
une ndongigwe. Une nkipĩkíle. Kikayapo nakimo kisyele loli
bu bulongi. Ndõngígwe, une ndõngígwe. Kyala ãtile, “Ilisiku ili
umwemukulya ukufuma ku gwene, ilisiku lila umwemukufwa.”
Ugwe ulõngígwe butalusye. Iki kyo kikota kya bulongi pamusi
apa, akayilo kako kwa Kristi.
234 Kangi polelo une ndinkwinogona, “Ena, uko ko kutalusya.”
Kangi une ndinkukéta ilisiku limo une nãlyafwile ukufyuka
ku Mwene. Une ndinkukéta ilibuku lyangu ilyaiyolo alambalele
pala, u ntulwanongwa, pala palambalele filifyosa pa lyene. Une
ndinkusibona i mbĩbi syangu syo isi syabombaga ikyene, kangi
une ndinkuti, “Ntwa, ngimba kunswaga Ugwe une?”
235 Alinkwega ikiboko Kyake ndubafu Lwake, alinkwega i
Lilopa limo panja, alinkusimba ikyene ukukilania pamwanya,
nukuyoba, “Uhobokeligwe.” Ãkisõpíle ikyene ukugomokesye
mu nyanja ya kwibwa, ukusita kukumbukila kangi mma.
Ikyene kyãkindile kwa bwilanabwila! Umwene alinkuti, “Une
ngukuhobokela ugwe, loli ugwe kunkola-ubusobi umwene.”

Kila kyaswisye ifundo yangu. Une ndinkuti, “Ntwa, yaga ni
kisa.”
236 Bo une nsokilemo ukufuma mwa iyene, une ndinkwenda
kula nukwitugasya pási. Une ndinkuti, “Mubombile mama?”

Umwene alinkuti, “O, mugonile.”
237 Kangi une ndinkuti, “Linga ugwe kwisa kunhobokela une,”
une ndinkuti, “Une ne Rev. Branham, u ndumbilili.”

Umwene alinkuti, “O, nhobokela une. Nhobokela une, Rev.
Branham.”
238 Une ndinkuti, “Nkikulu.” Une ndinkumbula umwene
akapango kala. Une ndinkuti, “Une nĩmaga pala, kangi
une nãkukolaga-ububibi ugwe, nukwinogona, ‘Kyo kindu
ikinyanyasi kiki!’ Lumo ugwe uli na bãna.”

Umwene alinkuti, “Une ndinabo.”
239 Une ndinkuti, “Ngimba iki kyakupelile ugwe ukubuka
mbusobi kyo fiki?” Umwene alinkwanda ukusetula akapango
kamo kwa une aka kabagile ukulasulania i ndumbula ya
kalikosa. Une ndinkuti, “Une—une nãnsumaga Kyala panongwa
yafiki Umwene akãpyagila itolo uluko ulu ukusosyápo pa kisu.
Apa, ugwe apa na banyambala aba abagále, kangi ugwe unwile,
gwimwene.” Kangi une ndinkuti, “Ilisiku limo…Ililopa lila
likukõlelela ubukalale bwa Kyala ukufuma kwa ugwe. Ugwe
kuyaga pakufwa limo mwa masiku aga. Kangi, polelo, ugwe
gwe—ugwe gwe mbombela mu mwabuke bwalwiho lilino, ugwe
ubagile ukupĩka pamo ukwambilila.” Une ndinkuti, “Loli ilisiku
limo u moyo gwako gukubuka ukukilania kula, kũko kukayako
i kisa kisyele. Kangi linga ugwe kufwa mu mbĩbi syako, ugwe
ulongigwe, kangi ugwe kubukaga ku gehena.”
240 Ugwe umenye fiki? Unkikulu yula alinkusõka panja pa
kikota pala mu bulilo bula. Uswe twãli nu lukomano lwa
lwiputo mumo umwe mukapilikamo siku mbumi bwinu, kangi
umwene alinkwisa kwa Kristi. Kyãli fiki ikyene? Komma
ukubakola-ububibi abene; babula abene i Nongwainunu. Abene
bisusigwe ni misyétano; abene bo ababĩkufwa mbulagili ubu.
Abene bikuhahigwa ukufuma ku bwa kuno. Ukuhahigwa kwitu
kukufumila ku mwanya. Unko uswe tukete iki uswe tubagile
ukubomba nu lweke lwitu, ukubakaba abangi kwa Kristi.
241 Tãta gwitu Gwakumwanya, ukukupalisya Ugwe panongwa
ya bununu ni kisa Kyake. Une ndinulupásyo, Ntwa; lumo,
a bandu, une mbakyungile abene apa kabalilo katali fiyo.
Loli ukuya kwigala kwa ngomano sya pamusi isi bo ulu,
une nãlondaga ukuti mbabule abene, “imisyétano,” kangi une
nãtumulilémo fingi fiyo ifya ikyene mbuyo bumobwene, mu
bulumbilili bumobwene, loli lumo abene babagíle ukusalapo
akene, apa na apo, nukupilikisya iki une nãsanusyaga. Ugwe
umenye isyakusofu sya ndumbula yangu, isya kutwala ikyene.
242 Ngusuma ukuti abandu babũkége ukufuma apa pamusi
ugu, kangi abanyambala na bakikulu baketesyege ubwendo
bulibosa abene bikutendeka, loli ukwitugasya bahobofu
kangi bãbuke. Ngusuma abene balimanyaga ukuti Kyala
abapokile abene. Kangi abene balikétaga ku Mwene, ukwibwa

isya fyosa ifya ndyale ni findu ifi fikubasyungutila abene,
nukwitugasya nulutengano nubutengamoyo kangi mu lutende
lwa Kyala. Kangi polelo, Kyala, akabalilo kako Ugwe kulonda
ukubombel’imbombo abene ku kalikosa, Ugwe ubagíle ukuyoba
nukutalula ku bene nukubatuma abene kulikosa Ugwe kulonda
abene ukubukako pamo kilikyosa Ugwe kulonda abene
ukubomba. Baliyaga bakwiyufya abandu nukummwaga Kristi
mu ndumbula syabo. Tuswaga uswe, Ntwa, isya kusyalapo
kwitu, aligwesa gwa uswe.
243 Kangi uswe tumenye ukuti—ukuti Sétano akindile
ukubunabuna bo yi ngalamu iyakubuna, kulikosa,
ukuswanyulania iki umwene iganile, afwele imiselekesye
gwa bwiputiputi. O Kyala, abãna abanini abapelakisa aba,
bakéta abene, kulikosa. Abene bĩyigwile kangi biywelwile ku
bandu. Kangi une ngukusuma Ugwe, Kyala, ukuya gwakisa
ku bene, kangi pokaga bosa abayonge, polesyaga ababine.
Kangi, Kyala, uswe tukusyagania ukuti imisyétano igyaiyolo
igi igwa bubine gikwisa pa bãna Bako, ukuti Ugwe uli
nako ukusayana kulambalele kwisilia, ukupakikisya ikyo.
Kangi gyosa imisyétano igi ãngali gibapelile abene ukutulwa
inongwa, Ugwe uli nako ukusayana kulambalele kwisilia,
kwisakupakikisyaga ikya ikyene. Kangi une ngusuma ukuti
Ugwe kupaga ikyene mu Ngamu ya Yeso. Ameni.

Une nguswiga linga kilipo…

